
Ижтимоий-сиёсий газета

2020 йил 25 январдан чиқа бошлаган       

№ 221 (221), 2020 йил 17 ноябрь, сешанба

МИЛЛИЙ ТАЪЛИМ ТИЗИМИНИНГ ИННОВАЦИОН 
РИВОЖЛАНИШ ИСТИ+БОЛЛАРИ

Замонавий кластер

ЎЗБЕКИСТОНДА ШОЛИНИ ҚАЙТА ИШЛОВЧИ 
МАРКАЗИЙ ОСИЁДАГИ ЭНГ ЙИРИК ЗАВОД ОЧИЛДИ

ДАЛАДАН — ЭКСПОРТГАЧА

Тошкент вилоятининг 
Қуйичирчиқ туманида ташкил 
этилган, юртимиздаги йирик 
ва замонавий кластерлардан 
бири — “ТСТ Сluster” 2018 
йилда бир қанча тармоқларни 
ўзида бирлаштириб, 
уларда хомашёдан тортиб 
то тайёр маҳсулот ишлаб 
чиқаришгача бўлган жараён 
занжирини яратиш мақсадида 
иш бошлаган эди. Бугун 
балиқчилик, пахтачилик, 
ғаллачилик ва қишлоқ 
хўжалиги маҳсулотларини 
сифатли қайта ишлашда 
самарали натижаларга 
эришаётган корхонада яна 
бир мажмуа — шолини қайта 
ишлашга ихтисослаштирилган, 
Марказий Осиёдаги энг катта 
завод ишга туширилди.

Умумий қиймати 25 миллиард сўмдан зиёд 
лойиҳанинг амалга оширилиши билан “ТСТ 
Rice” МЧЖда кластер услубида шоли етишти-
риш ва уни чуқур қайта ишлаш бўйича тўлиқ 
саноат занжири яратилди. Завод маҳсулот-
лари Ўзбекистон озиқ-овқат саноатида янги 
бренд — “Marfield” ёрлиғи остида чиқарилади.

Ер майдони 6 гектарга тенг мажмуа ўзида 
хирмон майдони, сиғими 15 минг тонналик 2 
та ёпиқ омбор, шолини тозалаш ва қуритиш 
цехи ҳамда қайта ишлаш заводини бирлашти-
ради. Завод Туркиянинг энг сўнгги русумдаги 
ускуна ва дастгоҳлари билан жиҳозланган. 

Шоличилик кластерида 500 та доимий иш 
ўрни яратилган.

— Шоли етиштириш мазкур кластернинг 
асосий йўналишларидан бири ҳисобланади, 
— деди “TCT Cluster” бош директори Феруз 
Акобиров. — Жорий йилда “TCT Rice” класте-
ри томонидан 2,5 минг гектардан ортиқ ерда 
шолининг “Лазурний”, “Искандар”, “Мустақил-
лик”, “Тарона” навлари экилиб, ноқулай об-ҳа-
во шароити, айниқса, вегетация даврида ку-
затилган сув танқислигига қарамасдан, мўл 
ҳосил олинди. Америкадан олиб келинган 
юқори унумли 37 та комбайн ёрдамида шоли 

ва ғаллани сифатли ўриб-йиғиб олишга эриш-
дик. Бу йил ҳисобида 10 минг тоннага яқин 
шоли йиғиштириб олиниб, омборларга захи-
ралаб қўйилди. Эндиликда уларни янги қурил-
ган заводда замонавий ускуналар ёрдамида 
қайта ишлаб, қадоқланган ҳолда экспорт қи-
лиш кўзда тутилган. Ҳозирги вақтда завод бир 
мавсумнинг ўзида 25 минг тоннадан 40 минг 
тоннагача маҳсулотни қайта ишлай олади. 
Истиқболда унинг иккинчи босқичи ҳам ишга 
туширилгач, қуввати 2 баробар ортади.

Давоми 2-бетдаДавоми 2-бетда

Обод манзиллар

Интервью

ЯНГИЛАНАЁТГАН СИРДАРЁ:

ОДАМЛАРНИ РОЗИ +ИЛИШ 
ЙЎЛИДАГИ АМАЛИЙ ИШЛАР

Президентимиз 
ўтган йили Сирдарё 
вилоятига ташрифи 
чоғида Ховос туманида 
ҳам бўлиб, замонавий 
шаҳар қурилиши 
бош режаси билан 
танишган, уни янада 
такомиллаштириш 
борасида зарур 
кўрсатмалар берган 
эди. Кўп ўтмай 42 
гектар ҳудудда “Ховос 
сити” қурилиши жадал 
бошлаб юборилди. 

Бу ерда маҳаллий ҳокимлик ва бошқа-
рув органлари, Давлат хизматлари агент-
лиги, тижорат банклари, таълим-тарбия, 
соғлиқни сақлаш муассасалари, исти-
роҳат боғи, хотира майдони, кинотеатр, 
бозор, савдо ва маиший хизмат кўрса-
тиш шохобчалари, кўп қаватли 30 та уй 
қурилиши режалаштирилган.

— Кейинги 50 йилда шаҳарчада би-
рорта ҳам кўп қаватли уй қурилмаган 
эди. Мана, яқинда 305 та эски хонадон 
бузилиб, аҳоли янги уйларга кўчирилди, 
— дейди Ховос тумани ҳокими ўрин-
босари Санжар Пўлатов. — Аслида бу 
уйлар мамлакатимиздаги энг арзон кўп 
қаватли турар жой мажмуаси ҳисобла-

нади. Уларнинг 3 хоналиги 160 милли-
он сўм, 2 хоналиги 140 миллион сўм 
бўлиб, 20 йил муддатга кредитга олиш 
ҳам мумкин.

Янги шаҳарчада Меҳнат ва бандлик-
ка кўмаклашиш маркази, Халқ банки, 
кадастр хизмати, туман электр тар-
моқлари корхонаси, туман ҳокимлиги 
бинолари, аҳоли дам олиш маскани, 
хотира майдони мажмуаси каби қатор 
объектлар қурилиб, фойдаланишга 
топширилди. Кўп қаватли уйлар атро-
фига 29 та тандирхона, 8 та болалар 
майдончаси қуриб берилди. 2020-2021 
ўқув йили арафасида математика фа-
нини чуқур ўргатишга ихтисослашган 

350 ўринли замонавий мактабнинг фой-
даланишга топширилгани ховосликлар-
нинг дилидаги иш бўлди.

— Илгари Эски Ховосдаги “Дўстлик” 
маҳалласида яшардик. Уйимиз бузил-
гач, “Ховос сити”дан 3 хонали хонадон 
беришди. Шароитлар яхши, иссиқ ва 
совуқ сув бор, газ, электр таъминоти-
да узилиш йўқ. Рафиқам шаҳарчамиз-
даги 4-МТТда ишлаяпти, ўзим Ёшлар 
ишлари агентлиги Ховос тумани бўли-
ми ходимиман, — дейди Сулаймонбек 
 Пўлатов миннатдорлик руҳида.

Давоми 2-бетда Давоми 5-бетда

Жорий йил ноябрь ойининг 
биринчи ярмида 260 минг дол-
ларлик ана шундай маҳсулотлар 
экспорти амалга оширилди.

Дунё нигоҳида

ЎЗБЕКИСТОН ТАИЛАНДГА 
ДУККАКЛИ ДОН МАҲСУЛОТЛАРИ 

ЭКСПОРТИНИ ЙЎЛГА ҚЎЙДИ

Йилнинг охирига қадар шартнома-
нинг тўла ҳажмда бажарилиши кутил-
моқда. Томонлар 2021 йилги ҳосилдан 
1000 тоннагача маҳсулот етказиб бе-

риш бўйича янги битимни имзолашга 
тайёрлигини билдирди.

Таиланд бизнеси вакилларининг фик-
рича, Ўзбекистон қишлоқ хўжалиги маҳ-
сулотларининг сифати, ажойиб таъми, 
қадоқлаш ўлчамлари ва стандартларига 
мувофиқлиги келгуси йилларда Таиланд 
бозорига экспорт хилма-хиллигини кен-
гайтириш учун яхши имконият яратади.

“Дунё” АА
         Бангкок

Мамлакатимиз Бош консулхонаси Ўзбекистоннинг 
мева-сабзавот маҳсулотларини экспорт қилувчи етакчи 
компанияси — “Global Export”га биринчи марта Таиландга 
дуккакли экинларни етказиб бериш бўйича 2020 йил охирига 
қадар 1 миллион доллар қийматидаги шартнома тузишда 
ёрдам кўрсатди.

Бундан йигирма йиллар 
олдин кучга кирган “Таълим 
тўғрисида”ги қонун ўз 
даврида муҳим ижтимоий 
муносабатларни ҳуқуқий 
тартибга солиш вазифасини 
ўтаган бўлса-да, ҳозирги 
инновацион ривожланиш, 
рақамли иқтисодиёт ҳамда 
электрон мулоқотга асосланган 
ижтимоий ҳаёт масалаларини 
ечишнинг, таълим сифатига 
қўйилаётган ҳозирги 
талабларни таъминлашнинг 
қонуний замини бўлиш 
миссиясини бажара олмай 
қолди.

Охирги уч йилда ушбу соҳага катта ма-
блағ ажратилиб, технологияларни янгилаш, 
илм-фанни тиклаш ва кадрлар тайёрлаш бўй-
ича кенг қамровли ишлар олиб борилмоқда. 
Замонавий техникалар қўлланаётгани нати-
жасида бурғилаш аниқлиги ва унумдорлиги 
ошди. Ерости бойликларининг захираси ҳам, 
прогноз ресурслари ҳам кўпайди.

Йиғилишда бу борадаги ишларни изчил да-
вом эттириб, соҳанинг инвестициявий жози-
бадорлигини ошириш, давлат корхоналарини 
ислоҳ қилиш бўйича кейинги даврдаги асосий 
вазифалар муҳокама қилинди.

Давлатимиз раҳбари геология-қидирув 
ишларини ошириш ҳисобига 2021-2022 
йилларда минерал хом ашё базасини ке-
скин кенгайтириш зарурлигини таъкидлади.

Соҳага хорижий инвесторларни жалб қилиш 
учун геология-қидирув ишларини ташкил этиш-
га бўлган ёндашувни ҳам ўзгартириш керак. Шу 
мақсадда истиқболли майдонларни шакллан-
тириш, уларни хорижий инвесторларга бериш, 
геологик қидирув ўтказиш ва солиққа тортиш 
тизимларини халқаро тажриба асосида тако-
миллаштириш бўйича топшириқлар берилди.

ГЕОЛОГИЯ СОҲАСИДАГИ 
ИШЛАРНИНГ БОРИШИ 

КЎРИБ ЧИҚИЛДИ

ГЕОЛОГИЯ-ҚИДИРУВ ИШЛАРИДА 
ЗАМОНАВИЙ ЁНДАШУВ ЛОЗИМ

31 та стратегик фойдали қазилма майдон 
ва конлар жойлаштирилган онлайн аукцион-
га чет эллик сармоядорларни кенг жалб этиш 
муҳимлиги айтиб ўтилди.

— Геология соҳасида 50 фоиз вақт инвести-
ция билан шуғулланишга сарфланиши керак. 
Инвестиция келмаса, геологияда вазият ўзгар-
майди. Узоқ йиллик мавҳум режалар эмас, қисқа 
муддатли, аниқ ва натижадор режалар керак, — 
деди Шавкат Мирзиёев.

Етакчи аудиторлик ва консалтинг компа-
ниялари билан ҳамкорликда соҳадаги давлат 
корхоналарини трансформация қилиш бўйича 
“йўл хариталари” ишлаб чиқиш вазифаси қўй-
илди.

Соҳа учун малакали кадрлар тайёрлаш, 
илм-фанни ривожлантириш масалаларига 
алоҳида эътибор қаратилди. “Ўзгеорангмет-
ЛИТИ” институтига илғор тажрибага эга хо-
рижий компания жалб қилиниши белгиланди. 

Йиғилишда мутасаддилар 2021-2022 йил-
ларда амалга ошириладиган чора-тадбирлар 
юзасидан ахборот берди.

ЎзА

Президент Шавкат Мирзиёев 16 ноябрь куни геология соҳасини 
модернизация қилиш, инвестициялар жалб этиш ҳамда геология-

қидирув ишларини кенгайтириш масалалари бўйича йиғилиш ўтказди.

Янги Ўзбекистон мактаб остонасидан бошланади

Ҳар бир мамлакат иқтисодиётининг ривож-
ланишида табиий бойликларнинг ўрни беқиёс. 
Табиат инъом этган улкан захирадан оқилона 
фойдаланиш, қайта ишлаш, соҳага инвестиция 
оқимини киритиш долзарб аҳамиятга эга.

Президентимиз Шавкат Мирзиёев бошчили-
гида ўтказилган йиғилишда геология соҳасини 
модернизация қилиш, инвестициялар жалб 
этиш ҳамда геология-қидирув ишларини кен-
гайтириш масалалари атрофлича муҳокама 
этилди.

Охирги уч йилда ушбу соҳага катта маблағ 
ажратилиб, технологияларни янгилаш, илм-фан 
билан интеграциялаш ва кадрлар тайёрлаш 
бўйича кенг қамровли ишлар олиб борилмоқда. 

Йиғилишда бу борадаги ишларни изчил да-
вом эттириб, соҳанинг инвестициявий жозиба-
дорлигини ошириш, давлат корхоналарини ис-
лоҳ қилиш бўйича асосий вазифалар белгилаб 
 берилди.   

Замонавий кластерОбод манзиллар

Кластер ташкил этишдан асосий мақсад қишлоқ хўжалиги маҳсулотларини етиштиришдан 
тортиб бозорга чиқаришгача бўлган жараённи қамраб олишдан иборат.СИЁСАТ

Бобур ИСЛОМОВ,
Давлат геология 
ва минерал 
ресурслар 
қўмитаси раиси:

Шамсиддин АЛИМОВ, 
Давлат геология ва минерал 
ресурслар  қўмитаси раисининг 
биринчи ўринбосари:

Шуҳрат ВАФОЕВ,
Ўзбекистон 
Республикаси 
инвестициялар ва 
ташқи савдо вазири 
ўринбосари:

Ирода ТОШМАТОВА,
“Янги Ўзбекистон” мухбири

Гулчирой ИСОҚОВА,
“Янги Ўзбекистон” мухбири

Кўп қаватли уйлар атрофи кўр-
кам, яшаш учун қулай. Аҳоли бан-
длигини таъминлашга ҳам алоҳида 
эътибор қаратилмоқда. Туманда 
100 мингга яқин аҳоли бўлса, улар-
нинг 36 мингга яқини Ховос шаҳар-
часида яшайди. Аксарияти иш 
билан таъминланган. Кўп қаватли 
уйларга кўчиб келган аҳоли янги 
иш бошлаган қандолатчилик цехи, 
тикув фабрикасига ишга жойлаш-
ган. Жумладан, “Теxtile fashion” кор-
хонаси 200 хотин-қизни иш билан 
таъминлади. Бу ерда яна 100 та 
иш ўрни яратиш режалаштирилган. 
Асосан, болалар кийимлари ишлаб 
чиқаришга ихтисослаштирилган 
корхона маҳсулотлари экспортга 
ҳам чиқарилади.

— Иш бошлаганимга 2 ой бўл-
ди. Ҳали шогирдман. Келиб-кетиш 
учун йўлкира сарфламаймиз, текин 
тушлик берилади. Ойига икки мил-
лион сўм маош оламан. Турмуш ўр-
тоғим ҳам ишлайди. Даромадимиз 
3 фарзандимизни боқишга, яхши 
яшашимизга бемалол етиб турибди, 
— дейди мазкур корхона ишчиси 
Дилдора Норқулова.

“Ховос сити”да кам таъминлан-
ган оилалар учун арзон уй-жойлар 
лойиҳаси асосида қурилган 2 со-
тихли 50 та уй ҳам ўз эгаларига топ-
ширилган. Бу уйлар вилоятнинг ҳар 
бир туманидан шароити ўта оғир 
ва ногиронлиги бўлган оилалардан 
биттасига берилган. 

— Уч фарзандим билан 5 йил 
дала шийпонида, 10 йил ижара 

ЎЗБЕКИСТОНДА ШОЛИНИ ҚАЙТА ИШЛОВЧИ 
МАРКАЗИЙ ОСИЁДАГИ ЭНГ ЙИРИК ЗАВОД ОЧИЛДИ

ник таъминот ҳамда ишчи кучини ўрганганмиз. 
Маҳсулотни ерга қадашдан олдин, албатта, туп-
роқнинг таркиби, ҳудуддаги зарарли касаллик, 
ҳашаротлар тарихи ва пайдо бўлиши мумкин 
бўлган омиллар ўрганилади, ердаги ҳаракатчан 
элементларнинг таркибий ўзгариши жараёни 
кузатилади. Ҳосилдорлик юқори бўлиши учун 
эса суғориш, ўғитлаш, қатор орасига ишлов бе-
риш каби тадбирларда адашмаслик керак. Шу-
нингдек, жараёнга замонавий технологиялар, 
рақамли ускуналарни жорий қилмасдан туриб 
қишлоқ хўжалигини ривожлантира олмаймиз. 
Биргина фермер ёки деҳқоннинг ўзи буларнинг 
барини таъминлай олмайди, кластерда эса бун-
га имконият ва шароит яратилиши ҳисобига си-
фатли ҳамда мўл ҳосилдорликка эришилади.

Ҳақиқатан, кластер фаолиятининг йўлга 
қўйилиши натижасида Қуйичирчиқ туманида 
қишлоқ хўжалиги маҳсулотлари етиштириш кўр-
саткичи ва ҳосилдорлик йил сайин ортиб бор-
моқда. Бу йил пахтадан яхши ҳосил олиниб, 
ундан бўшаган ерлардан унумли фойдаланиш 
мақсадида мош, картошка, сабзавотлар экилди. 
3,5 гектар майдонга қадалган мошни талаб юқо-
ри бўлган Хитой ва бошқа давлатларга экспорт 
қилиш кўзда тутилган. 

Бухородаги “BCT Cluster”, Қуйичирчиқ ту-
манидаги “TCT Cluster” кластерлари раҳбари, 
иқтисод фанлари доктори, профессор, сена-
тор Муртазо Раҳматовнинг айтишича, Қуйичир-
чиқ тумани қишлоқ хўжалиги маҳсулотларини 
етиштириш бўйича республикада энг паст кўр-
саткичларга эга бўлган. Уни ривожлантириш, 
аҳолини доимий иш билан таъминлаш мақса-
дида кластер шу ерда ташкил этилган. Таҳлил-
ларга кўра, туманда охирги 10 йилда гектаридан 
10-11 центнер пахта олинган, гуруч деярли ом-

борларга кирмаган. Далалар, ер майдонлари-
дан унумли фойдаланилмаган. Шунга қарамай, 
жамоа катта меҳнат эвазига кластер ташкил 
этиб, бу усул ҳудудлар ҳамда қишлоқ хўжалиги-
ни ривожлантиришнинг энг самарали йўли эка-
нини исботлади.

— Кластер ташкил этишдан асосий мақсад 
қишлоқ хўжалиги маҳсулотларини етиштириш-
дан тортиб бозорга чиқаришгача бўлган жара-
ённи қамраб олишдан иборат, — деди Муртазо 
Раҳматов. — Фермер фақат маҳсулот етиштир-
са, кластер уни ҳам экади, ҳар теради, ҳам қай-
та ишлаб, юқори сифатли маҳсулотга айланти-
ради. Масалан, 1 килограмм пахта 1,5 долларга 
сотиладиган бўлса, кластер уни чуқур қайта 
ишлаб, 15-30 долларлик тайёр маҳсулот ҳолига 
келтиради. Бу эса нафақат мамлакат иқтисоди-
ётини ривожлантириш, балки кўпроқ одамларни 
иш билан таъминлашга замин яратади. Биргина 

мисол, авваллари Қуйичирчиқ туманида қишлоқ 
хўжалиги соҳасида 850 киши ишлаган бўлса, 
ҳозир кластер тизимида 8,5 минг киши меҳнат 
қиляпти. Ҳаммаси ишига яраша, ўз вақтида 
маош оляпти. Ишини 2 баробар бажарганларга 
ойлик ҳам 2 баробар тўланади. Асосийси, биз 
одамларни ер билан боғлаб, унга оғир меҳнат 
тури эмас, балки даромад манбаи сифатида 
қарашига замин ярат япмиз. Шу тариқа юрти-
мизда қишлоқ хўжалигини саноатлаштирамиз, 
қишлоқларни обод қиламиз, қўшимча қиймат 
занжирини яратиб, соҳада ишчи кучи меҳнатини 
енгиллаштирамиз.

Ҳудудда яратилган иш ўрнидан одамлар ҳам 
мамнун. Ўтган йили кластерга тегишли дала-
ларда пахта теримида ишлаган 5,5 минг киши-
нинг 3,5 минг нафари турли вилоятлардан кел-
ган бўлса, бу йил Қуйичирчиқнинг ўзидан 5 минг 
аҳоли ишга чиқди. 

Кластер таркибидаги шолини қайта ишлаш 
заводининг ишга туширилиши билан яна 80 ки-

шини доимий иш билан таъминлаш кўзда тутил-
ган. “TCT Rice” кластери жамоаси ўз маҳсулот-
ларини қайта ишлаб бўлгач, вилоятдаги бошқа 
фермер ва деҳқон хўжаликлари билан қайта 
ишлаб бериш бўйича ҳамкорликни йўлга қўйиш 
ниятида.

Дарвоқе, корхонада замонавий асбоб-уску-
налар билан жиҳозланган лаборатория фаолия-
ти ҳам йўлга қўйилган. Бу ерда қабул қилинаёт-
ган шолининг намлиги, қуритиш ва қайта ишлаш 
жараёнлари, шунингдек, гуруч маҳсулотлари-
нинг сифат кўрсаткичлари доимий назорат қи-
либ борилади. 

Бир сўз билан айтганда, шолини даладан 
йиғиб олиб то истеъмолга қулай шаклга келтир-
гунга қадар бўлган жараённи тўлиқ амалга оши-
раётган “TCT Rice” кластери халқимиз дастурхо-
нига энг тоза ва сифатли гуруч маҳсулотларини 
етказиб беришни мақсад қилган. 

ДАЛАДАН — ЭКСПОРТГАЧА

уйларда яшадик, — дейди Сафар-
гул Исмоилова. — Турмуш ўртоғим 
ногирон бўлишига қарамай, Қо-
зоғистонга ишлаш учун кетган эди. 
Афсуски, ўша ерда вафот этди. 
Ҳукумат ёрдами билан дафн этдик. 
Ўтган йили  Президентимиз Ховосга 
келганида шароитларимизни ўр-
ганиб, уй, иш билан таъминлаш 
ҳақида топшириқ берган эди. Ху-
дога шукр, кўп ўтмай ҳеч қандай 
тўловсиз 3 хонали уй ажратилди. 
Тикув машинаси совға қилишди. 
Ҳозир касаначилик билан шуғулла-
няпман. Бу йил шартнома асосида 
пахта териб, салкам олти милли-
он сўм даромад қилдик. Шу пулга 
помидор ва бодринг етиштириш 
учун ҳовлимизда иссиқхона қурдик. 
Иссиқхонамиздан фойдаланишни 
бошласак, турмушимиз янада ях-
шиланади.

— Янги кўчиб келган оилаларга 
кириб, шароитлари, қизиқишларини 
ўрганяпмиз. Куни кеча 3 та оилага 
тикув машинаси бердик. Улар уйда 
ногирон фарзанди, турмуш ўртоғи 
борлиги сабабли бирор корхонага 
бориб ишлай олмайди. Шунинг учун 
уйдаги ҳаракати билан оила хара-
жатларини қоплаб туради, — дей ди 
“Бунёдкор” маҳалласи  раиси Баҳо-
дир Толипов.

Шу маҳаллада кўчма ас-
фальт-бетон заводи қурилиши ҳам 
якунланди. Замонавий завод 1 со-
атда 120 тонна маҳсулот ишлаб 
чиқариш қувватига эга, 12 киши иш 
билан таъминланган. 

Маълум бўлишича, бугунги кун-
да Эски Ховос шаҳарчасида 78 та 
икки қаватли уй таъмирланиб, атро-
фида ободонлаштириш ишлари 
бажарилган. Туман маркази кўча-
лари, янги қурилаётган кўп қаватли 
уйларнинг кириш ва ички йўлакла-

рига асфалт ётқизилган. Болалар 
майдончаси барпо этишга, ичимлик 
сув таъминотини яхшилашга алоҳи-
да эътибор қаратилмоқда. Умуман 
олганда, карантин шароитида ҳам 
туманда кенг қамровли ислоҳотлар 
амалга оширилмоқда. Аҳоли банд-
лигини таъминлаш, камбағалликни 
қисқартириш, кам таъминланган ои-
лаларни қўллаб-қувватлаш ва бош-
қа ижтимоий-маиший соҳалардаги 
масалалар ҳам доимий эътиборда. 

Бу каби бунёдкорлик ишлари-
ни Мирзаобод туманидаги “Янги 
 Ўзбекистон” маҳалласида ҳам кўри-
шимиз мумкин. Ўзгаришлар кўзни 
қувнатади. 

Сардоба тошқини натижасида 
Сардоба, Оқолтин, Мирзаобод ту-
манларидаги 4 минг 710 хонадон-
га зарар етган ва 2 минг 499 таси 
таъмирталаб бўлиб қолган эди. 
Жумладан, Мирзаобод туманининг 
“Навбаҳор”, “Барлос”, “Ҳақиқат” 
маҳаллалари ҳудуди ҳам тошқин-
дан жиддий зарар кўрди. Бугун бу 
маҳаллалар талафот кўрганига би-
ров ишонмайди. Сабаби, 5 ой да-
вомида замонавий уйлар қурилди. 
Зарар кўрган жойлар таъмирдан 
чиқди.

“Янги Ўзбекистон” маҳалласида-
ги 12 гектар майдонда беш қаватли, 
800 хонадондан иборат 40 та уй қу-
рилди. Сув тошқинидан зарар кўр-
ган хонадонлар, ҳовлилар сақлаб 
қолинди. Ҳар бир хонадонга 40 мил-
лион сўм товон пули, уй жиҳозлари 
учун 10 миллион сўмдан маблағ 
ажра тилди.

— Тошқин бўлгач, ҳеч нарса 
олмасдан уйни тарк этдик. 3 фар-
зандим билан “Ҳақиқат” маҳалла-
сида яшадик. Ҳукуматимиз, юрт-
дошларимиз ёрдамини аямади, 
озиқ-овқат, кийим-кечак, дори-дар-
мон бериб турди. Турмуш ўртоғим 
ногирон, 78 ёшли қайнонам бор. 
Эски уйимиз ҳам ўзимизга қолди. 
Насиб қилса у ерда чорвачилик би-
лан шуғулланмоқчимиз. Янги уйи-
миздаги шароитларни кўриб, жуда 
хурсанд бўлдик, — дейди Нигора 
Мамасолиева.

“Янги Ўзбекистон” маҳалласида 
янги корхоналар ҳам ташкил этил-

моқда, аҳоли иш билан таъминлан-
моқда. Ҳозирча 184 километр йўл, 
19 та кўприк, 66 километр узунликда 
газ қувурлари тортилди. 89 кило-
метрлик ичимлик сув, 7,9 кило-
метрлик оқова сув тармоғи, 11 та сув 
тақсимлаш иншооти бунёд этилди.

ЯНГИЛАНАЁТГАН СИРДАРЁ: 
ОДАМЛАРНИ РОЗИ ҚИЛИШ 

ЙЎЛИДАГИ АМАЛИЙ ИШЛАР

Кўп қаватли уйлар атрофи кўркам, 
яшаш учун қулай. Аҳоли бандлигини 
таъминлашга ҳам алоҳида эътибор 
қаратилмоқда. Туманда 100 мингга яқин 
аҳоли бўлса, уларнинг 36 мингга яқини 
Ховос шаҳарчасида яшайди. Аксарияти иш 
билан таъминланган.

ШОЛИ ЯНГИЧА УСУЛДА 
ҚУРИТИЛЯПТИ

Кластерда аввалги йиллари етиштирилган 
шоли қуёшда қуритилиб, очиқ усулда сақлани-
ши ҳисобига ёғингарчилик вақтида маҳсулотнинг 
катта қисми йўқотилар эди. Ана шу муаммоларга 
чек қўйиш мақсадида бу йилдан янги технология 
қўлланила бошланди. Шолини тозалайдиган ва 
қуритадиган тўрт линияли цех муқобил ёқилғи — 
кўмирда ишлашга мослаштирилган. Цехда бош-
қа қишлоқ хўжалиги экинлари ҳосили, хусусан, 
дуккакли маҳсулотларни ҳам тозалаш ва қури-
тиш мумкин. Қуритиш жараёнидан сўнг ҳар бири 
1 тонналик махсус қопларга жойланган шоли ом-
борларга пешма-пеш жойлаштирилади. Ана шу 
босқичнинг ўзиёқ ҳосилни яхши сақлаш ва юқори 
сифатли гуруч ишлаб чиқаришни таъминлайди.

Қопларга жойланган шоли узоқ вақтгача си-
фатини йўқотмайди. Турли қўшимчалардан то-
заланиб, намлик даражаси белгиланган меъёр 
— 14 фоизга етказилган шолини исталган вақтда 
чуқур қайта ишлаш заводига олиб бориб, гуручга 
айлантириш мумкин.

Заводда барча технологиялар занжир каби 
бир-бирига боғланган бўлиб, худди соатдек аниқ 
ишлайди. Бир нечта босқичларда саралаб олин-
ган оқ гуруч яна бир бор тозалаш тестидан ўта-
ди. Охирги жараёнда эса агар зарур бўлса, ёғла-
нади. Шоли технологик жараёнга кириб, чиқиб 
кетгунга қадар жами 3 маротаба сифат бўйича 
назоратдан ўтказилади. Замонавий технология 
ёрдамида олинган энг юқори навдаги гуруч маҳ-
сулотлари буюртмачининг талабига кўра сиғими 
2 килограммдан то 50 килограммгача бўлган 
махсус қопларга қадоқлаб берилади.

ТУМАН АҲОЛИСИ САНОАТ 
ЗАНЖИРИНИНГ БИР 
ҚИСМИГА АЙЛАНМОҚДА

Олимларнинг таъбири билан айтганда, маҳ-
сулот навининг ёмони бўлмайди, фақат уни 
экиш ва етиштиришда агротехник тадбирларни 
тўлиқ ва ўз вақтида ўтказиш керак, холос. “TCT 
Cluster”да нафақат шоли, балки пахта, буғдой 
ва бошқа қишлоқ хўжалиги маҳсулотларини 
етиштиришда амалиёт ҳамда илм-фан интегра-
циясини йўлга қўйишга алоҳида эътибор қарати-
лади. Кластер қошида илмий-техник кенгашнинг 
ташкил қилингани шу йилнинг ўзидаёқ самарали 
натижасини кўрсатди. Хусусан, пахта ва бошқа 
қишлоқ хўжалиги маҳсулотлари етиштирилади-
ган “ТСТ Agro Cluster” корхонасида икки йилдан 
буён синов тариқасида “Бухоро-8”, “Бухоро-102” 
ғўза навлари экиб келинади. Бу йил янги яратил-
ган “Бухоро-10” навидан биринчи теримнинг ўзи-
даёқ 43 центнер ҳосил олинди. 

— “TCT Cluster” кўп тармоқли кластери 2018 
йилда иш бошлаган, — дейди “ТСТ Agro Cluster” 
директори Матлуб Нўъмонов. — Қишлоқ хў-
жалигини ривожлантиришнинг асосий омили 
бўлган кластернинг афзалликларидан бири 
унда барча агротехника тадбирларига илмий 
асосланган ҳолда ёндашилиши ҳисоблана-
ди. Биз бу ерда ишни бошлашдан олдин 3 та 
муҳим жиҳат — ернинг мелиоратив ҳолати, тех-

— Давлатимиз раҳбарининг геология фан-
лари университетининг қурилиш майдонига 
ташрифи чоғида фаолиятимизга доир кўплаб 
вазифалар белгилаб берилган эди. Танқидий 
руҳда ўтган бугунги йиғилишда шу топши-
риқларнинг ижроси қатъий кўриб чиқилди ва 
галдаги амалга ошириладиган ишларимиз асо-
сий тўртта йўналишга бўлинди. 

Аввало, жорий йилда қилинган ишлар нати-
жалари таҳлил қилинди. Металлар ва углево-
дород хомашёси базаси захираларини кўпайти-
риш бўйича йиллик режага нисбатан 112 фоиз 
қилиб бажарилган. Кейинги йил эса шу каби 
ишларни янада жадаллаштириш белгиланди. 
Давлат дастури сифатида тасдиқланадиган 

— Ноанъанавий геология ишлари, 
янги техника, технологияларни қўлла-
ган ҳолда Арнасой, яъни Жиззах ҳуду-
дидан уран объектларини топдик. Айни 
пайтда замонавий модернизация ҳисо-
бига олган аэрогеофизика ускунасини 
вертолётда учириб, майдон аномали-
ясини кўтариб, ер устида қиладиган уч 
йиллик ишимизни қарийб бир-икки ойда 
бажаряпмиз. Бунинг натижасида йил-

— Албатта, бугунги йиғи-
лишда эътибор қаратилган 
соҳа охирги йилларда муҳим 
аҳамият га эга бўлиб бормоқда. 
Геология тизимида замонавий 
технологияларни қўллаш нати-
жасида ерости бойликлари, тил-
ла, кумуш, вольфрам ва  бошқа 

икки йиллик режада олтин захираларини 20 
фоизга, кумуш захираларини икки ва мис захи-
раларини уч баробар ошириш режалаштирил-
моқда. Айтиш керакки, сўнгги йиллар мобайни-
да амалга оширилган ислоҳотлар самарасида 
захиралар кўлами кенгайди. 

Кейинги йўналиш соҳага инвестицияларни 
жалб қилишдир. Бу йўналишда жорий йилда 
аниқланган 31 та янги истиқболли майдон ва 
конлар E-auksionга жойлаштирилди. Потенци-
ал ва салоҳиятли инвесторлар томонидан бу 
майдонлардан мақсадли равишда фойдалани-
лади.

Асосий йўналишлардан яна бири геология 
соҳасига бозор принципларини жорий қилиш-
дир. Бунда 12 та йирик ташкилотни трансфор-
мация қилиб, янги корпоратив бошқарувни йўл-
га қўйиш маҳсулот ёки хомашёнинг таннархини 
тушириш ва сифатини ошириш имкониятини 
беради. 

Яна бир муҳим масала — “Ўзбекнефтегаз” 
компаниясини узоқ муддатли кафолатланган 
захиралар билан таъминлашдир. Ушбу ташки-
лот билан ҳамкорликда янги аниқланган бир 
нечта структураларга асосланган изланиш ва 
бурғилаш ишларини бошлаш вазифаси назар-
да тутилган.

нинг бошида Чотқол-Қурама ҳудудида 
ўн иккита янги истиқболли структурани 
аниқладик. 

Йил бошида Президентимиз ушбу то-
пилган майдонларда геология-қидирув 
ишларини жадаллаштириш топшириғи-
ни берган эди. Ана шу вазифалар ижро-
си доирасида бу ерда қидирув-бурғи-
лаш ишларини олиб бордик. Натижада 
ернинг тагида 100-160 метрлик  маъдан-
ли структура аниқланди. Аэрогеофизи-
ка усулини қўллаган ҳолда эса Навоий 
вилояти тоғ тизмаларидаги истиқболли 
майдонларда мис олиш имкониятимиз 
бор. Шунингдек, Зирабулоқ тоғларидаги 
асосий маъдан кон майдонларига па-
раллел бўлган жанубий ҳудуддаги худ-
ди шундай учта истиқболли майдонлар-
да ҳам иш олиб борамиз. 

Айни пайтда бурғилаш ишлари кет-
моқда. Шу кунгача ўртача 6 минг метр-
дан ортиқ бурғилаш ишлари бажарилди. 
Дастлабки натижалар бўйича ўртача ҳи-
собда 25 тоннадан ортиқ ресурс олиш 
мўлжалланган.

ноёб металлар захиралари 
кўпайди. Бу ўз навбатида, ишлаб 
чиқариш ҳажмини оширишга ша-
роит  яратяпти.

Аммо давлатимиз раҳбари 
ушбу металларни ишлаб чиқа-
риш кўрсаткичларини кўпайти-
риш билан чекланиб қолмасдан, 
уларни қайта ишлаб, экспорт 
қиладиган, қўшимча қийматга 
эга, янги иш ўринлари яратади-
ган корхоналарни ташкил этиш 
вазифасини қўйди. Бу вазифа-
ларни бажариш учун янги тех-
нологиялар, билим ва малака 
керак бўлади. Шунингдек, чет эл 
инвестицияларини жалб қилиш 
талаб этилади. Шу жиҳатдан, 
Президентимиз соҳада инвес-
торлар улушини ошириш, фой-
дали қазилма майдон ва кон-
лар жойлаштирилган аукционга 
чет эллик сармоядорларни кенг 
жалб этиш бўйича бир қатор топ-
шириқлар берди. Биз бу вазифа-
ларни бажаришга киришамиз.

Иқтисодиёт

Хоразм вилоятида 2019 йил ва 2020 йилнинг тўққиз ойи давомида тижорат банклари 
томонидан олти юздан ортиқ лойиҳа учун 3,6 триллион сўм  кредит ажратилган.

Инвестор учун кафолат 
ва имтиёзлар берилгани 
натижасида биргина 
Хоразм вилоятида 
2019 йил ва жорий 
йилнинг тўққиз ойи 
давомида умумий 

ҳажми 8 триллион 
686 миллиард 
сўм инвестиция 
ўзлаштирилиши 

ҳисобига 1007 та 
истиқболли лойиҳа 
амалга оширилди ҳамда 

15 минг 724 та 
янги иш ўрни яратилди. 

17 ноябрь – Халқаро талабалар куни

2020 йил 17 ноябрь, 221-сон
НИГОҲ 3

Анжуманда  Вазирлар Маҳкамаси 
ҳузуридаги Дин ишлари бўйича қўмита, 
Олий Мажлис Қонунчилик палатасининг 
Халқаро ишлар ва парламентлараро 
алоқалар қўмитаси, Ўзбекистон халқаро 
ислом академияси, UNESCO нинг Ўзбе-
кистондаги ваколатхонаси, Ўзбекистон 
мусулмонлари идораси, мамлакатимиз-
даги дипломатик корпус, турли давлат 
ва жамоат ташкилотлари, юртимизда 
расман рўйхатдан ўтган 16 та диний кон-
фессия вакиллари, олимлар, экспертлар 
ҳамда талаба-ёшлар иштирок этди.

— Бугунги конференцияни ўтка-
зишдан кўзланган асосий мақсад 
миллатлар аро тотувлик ва диний бағри-
кенгликни таъминлаш борасида амалга 
оширилган ишларни ўрганиш, истиқбол 
вазифаларни таҳлил қилиш, мавжуд му-
аммоларни аниқлаш ва шу йўналишда 
ўз ечимини кутаётган масалаларни ҳал 
қилишда таклифлар ишлаб чиқишдир, 
— деди Zoom платформаси орқали ўт-
казилган онлайн конференцияни очар 
экан Халқаро ислом академияси би-
ринчи проректори, профессор Шуҳрат 
Ёвқочев. — Зеро, мамлакат тараққиёти-
да барқарорлик, миллатлараро тотув-
лик, динлараро бағрикенглик муҳитини 
сақлаш устувор аҳамият касб этади. 

Конференция иштирокчилари таъ-
кидлаганидек, ҳозирги глобаллашув 
жараёнида диний бағрикенглик муам-
моси жаҳон ҳамжамияти учун ҳам ғоят 
долзарб масалалардан биридир. Пре-
зидентимиз Шавкат Мирзиёев 2017 йил 

ТИНЧЛИК ВА 
ТАРАҚҚИЁТ КАФОЛАТИ

Бу масала 2017-2021 йилларда Ўзбекис-
тон Республикасини ривожлантиришнинг 
бешта асосий устувор йўналишлари бўйича 
Ҳаракатлар стратегиясини амалга ошириш 
доирасида инвестиция муҳитини яхшилаш 
йўли билан минтақа ва тармоқларга хори-
жий инвестицияларни фаол жалб этишда 
ижтимоий-иқтисодий ривожланишнинг усту-
ворликларидан бири сифатида аниқ бел-
гилаб берилган. Ушбу мақсадга эришиш 
учун республикадаги инвестиция муҳитини 
ҳар томонлама баҳолаш, тўғридан-тўғри 
хорижий инвестициялар оқимига тўсқинлик 
қилувчи муаммоларни аниқлаш ва илғор 
хориж тажрибасини ўрганиш йўли билан 
мамлакатдаги шу соҳани такомиллаштириш 
муҳим вазифа сифатида қайд этилган.

190-200 ГЕКТАР ЕРГА 
ЕТГУЛИК ИССИҚХОНА 
МАТЕРИАЛЛАРИ 
ТАЙЁРЛАНАДИ

Президентимизнинг 2020 йил 17 август-
даги “Хоразм вилоятида тадбиркорликни 
ривожлантириш ва унинг инвестициявий 
жозибадорлигини ошириш чора-тадбирлари 
тўғрисида”ги қарорида вилоятдаги инвести-
цион лойиҳаларнинг техник-иқтисодий асос-
ларини ишлаб чиқиш, лойиҳаларни амалга 
оширишга маҳаллий ва хорижий инвестор-
ларни жалб қилиш масалаларига алоҳида 
эътибор қаратилган.

Ўзининг илк муваффақиятлари би-
лан кўпчиликнинг эътиборини қозон-
ган талаба ёшлардан бири Юсуфбек 
Шермуҳаммедовдир. Айни пайтда у 
Тошкент давлат транспорт универ-
ситетининг магистратура босқичида 
таҳсил олади. Ўз устида тинимсиз 
ишлашдан толмайдиган изланувчан бу 
талабанинг илм-фан соҳасидаги даст-
лабки дадил қадамларини кўп йиллик 
бой тажрибага эга малакали устозла-
ри қўллаб-қувватламоқдалар. Бу эса 
Юсуфбекни ўқиб-изланишдан бир зум 
тўхтамасликка ундайди. 

Ана шу саъй-ҳаракатларнинг на-
тижаси ўлароқ, 2017 йил ёш изланув-
чи-тадқиқотчи Германияда малака 
ошириб, Ўзбекистонда юксак салоҳи-
ятли, иқтидорли ёшлар бор эканини 
амалда исботлади. 

2018 йилда Беруний номидаги 
давлат стипендияси соҳиби бўлган 
Юсуфбек бугунги кунда ўндан ортиқ 
илмий ишланма ва мақолалар муал-
лифидир. Шунингдек, ёш олим учта 
илмий иши учун патент олишга муяс-
сар бўлди. Эътиборлиси, у Тошкент 
трактор заводи билан илмий-амалий 
ҳамкорликни йўлга қўйган. Айни пайтда 
мамлакатимизда қишлоқ хўжалигини 
янада ривожлантириш учун муҳим бўл-
ган замонавий тракторларнинг тузили-
ши, уларни маҳаллий шароитга мос ва 
қулай тарзда такомиллаштириш, улар-
нинг самарадорлиги ва натижадорли-
гини ошириш устида изланмоқда. Зеро, 
талаба етук мутахассислик йўлида 
назария ва амалиёт уйғунлиги муҳим 
омил бўлажагини чуқур англаб етган. 

Замонавий иссиқхона металл конструк-
цияларини ишлаб чиқариш ва тайёр ҳо-
латдаги замонавий иссиқхона комплекси 
қуриб бериш билан шуғулланувчи “Agrocon 
greenhouse system Xorazm” қўшма корхона-
сига Туркиядан 7 миллион доллар қиймати-
да асбоб-ускуналар олиб келинди.

— Корхонамиз тўлиқ ишга тушгандан 

кейин йилига 190-200 гектар замонавий ис-
сиқхона қуриш учун етарли бўлган металл 
конструкциялар тайёрлай бошлаймиз, — 
дей ди корхона раҳбари Қаҳрамон Бекжонов. 
— Заводнинг йиллик товар айланмаси 300 
миллиард сўмни ташкил қилади ва давлат 
бюджети ҳамда маҳаллий бюджетга 45 мил-
лиард сўм миқдорида солиқ тушади. Бу ло-
йиҳа орқали бошланишига 60-70 кишини иш 

билан таъминлаш кўзда тутилмоқда. Иссиқ-
хона маҳаллий қурилиш материалларидан 
тикланса, мулкдорнинг чўнтаги ҳам зарар 
кўрмайди.

ИМТИЁЗЛАР ВА КРЕДИТ 
МАСАЛАСИ

Инвестор учун кафолат ва имтиёзлар бе-
рилгани натижасида биргина Хоразм вилоя-
тида 2019 йил ва жорий йилнинг тўққиз ойи 
давомида умумий ҳажми 8 триллион 686 
миллиард сўм инвестиция ўзлаштирилиши 
ҳисобига 1007 та истиқболли лойиҳа амал-
га оширилди ҳамда 15 минг 724 та янги иш 
ўрни яратилди. 

— Жумладан, саноат йўналишида инвес-
тиция қиймати 4 429,1 миллиард сўм бўлган 
283 та лойиҳа орқали 7 368 нафар одам 
иш билан таъминланди, — дейди Хоразм 
вилоя ти ҳокимлиги саноат лойиҳалари бўли-
ми бошлиғи Ўктам Жабберганов. — Қишлоқ 
хўжалиги йўналишида ҳам лойиҳалар ҳаж-
ми ортиб бормоқда. Бу даврда инвестиция 
қиймати 1 322,8 миллиард сўм бўлган 272 
та лойиҳа ишга туширилиши кўзда тутилган 
бўлса, бу орқали уч мингга яқин инсоннинг 
қозони қайнайди. Инвесторларнинг қизиқи-
ши юқори бўлган соҳалардан яна бири 
хизмат кўрсатиш ва сервис тармоғидир. Бу 
тармоқда 452 та лойиҳа йўлга қўйилиши ва 
шу орқали беш мингдан ортиқ кишининг иш 
билан таъминланиши режалаштирилган. 
Қулай инвестицион муҳит яратилса, ишби-

лармонларга солиқ ва божхона имтиёзлари 
тақдим қилинса, бу каби лойиҳалар кўлами 
яна ошаверади. 

Иқтисодиётда инвестиция фаолияти-
нинг ривожланиши, ички ва ташқи инве-
стицияларни жалб қилишнинг кўлами, 
йўналишлари ва самарадорлиги бевоси-
та муҳитга боғлиқлиги ҳақида гапирдик. 
Унинг шаклланишидаги яна бир омил 

кредит масаласидир. 
Инвестицион лойиҳаларни амалга оши-

риш, хорижнинг нуфузли компаниялари билан 
қўшма лойиҳаларни йўлга қўйишда маҳаллий 
тадбиркорлар маблағ борасида ўйланиб қола-
дилар. Шу пайтгача катта кредитлар олиш иш-
билармонлар учун тушдек гап эди. Эндиликда 
эса маҳаллийлаштириш, инвестиция киритиш 
каби йўналишларга ҳам имтиёзли кредитлар 
ажратилмоқда.

— Хоразм вилоятида 2019 йил ва 2020 
йилнинг тўққиз ойи давомида тижорат 
банклари томонидан олти юздан ортиқ ло-
йиҳа учун 3,6 триллион сўм  кредит ажра-
тилгани бу борада тадбиркорлар учун йўл-
лар очилаётганидан дарак, — дейди вилоят 
ҳокимлиги инвестиция ва ташқи савдо бош-
қармаси бўлим бошлиғи Рашид Тангриев. 
— Бу кредитлар орқали қўшма корхона ёки 
ишлаб чиқариш субъектлари ишга тушиб, ўн 
мингга яқин одам ишли, даромадли бўлди.

9 ОЙДА 115 ДОНА 
МУРАККАБ ТЕХНИКА 
ИШЛАБ ЧИҚАРИЛДИ

Шундай имкониятдан оқилона фойдала-
наётган корхоналардан бири импорт ўрни-
ни босувчи маҳсулотлар ишлаб чиқараёт-
ган “UzXCMG” қўшма корхонасидир. Ушбу 
корхона  “UzXCMG” товар белгиси остида 
кўплаб турдаги гидравлик экскаватор ва 
бульдозер ҳамда турли вазифаларга мўл-
жалланган қурилиш техникасини ишлаб 
чиқаради ва уларга хизмат кўрсатади.

“UzXCMG” ҚКнинг 3,0 миллион АҚШ дол-
лари миқдорида устав фонди шаклланти-
рилган бўлиб, шунинг 51 фоизи Хитойнинг 
“Xuzhou Construction Machinery Group Co., 
Ltd” корпорациясига, 49 фоизи эса “Ўзбекис-
тон темир йўллари” АЖга тегишлидир.

— Корхонани ривожлантириш ва макси-
мал ишлаб чиқариш қувватига етказиш 3 
босқичда амалга оширилиши режалашти-
рилган, — дейди корхона бош директори 
Алибек Ишжонов. — Булар йирик бўғинли 
йиғиш (SKD), саноат усулида йиғиш (CKD) 
ва ишлаб чиқаришни маҳаллийлаштириш 
(локализация) босқичларидир. 2014 йил-
нинг 10 май санасидан бошлаб Урганч 
шаҳрида ишлаб чиқаришнинг йирик бўғин-
ли йиғиш босқичи (SKD) йўлга қўйилган 
эди. Шу кунгача умумий ҳисобда 1700 до-
нага яқин ҳар хил турдаги техника ишлаб 
чиқарилди. Корхона томонидан қурилиш, 
мелиорация ва йўл қурилиш соҳалари учун 
50 дан ошиқ турдаги техника ишлаб чиқа-
риш ўзлаштирилган. Бугунги кунда корхо-
нада 54 та ишчи-ходим фаолият юритади. 
Ўтган йили умумий ҳисобда жами 423 дона 

техника ишлаб чиқарилиб, ўз эгаларига 
етказиб берилган бўлса, 2020 йил 9 ой да-
вомида 115 дона турли моделдаги техника 
тайёрланди. 

“UzXCMG” қўшма корхонаси томонидан 
ишлаб чиқарилаётган техника бугунги кунда 
дунёнинг кўзга кўринган (ISUZU, Cummins, 

Барча соҳада бўлгани каби инвестицияда ҳам муҳитнинг 
ўзига хос ўрни бор. Ҳудуднинг иқтисодий салоҳияти, меҳнат 
ва энергоресурслар билан таъминланганлик даражаси юқори 
бўлса-ю, бозор муҳити шаклланмаса, инвесторларни жалб 
қилиб бўлмайди. Барқарор ва иқтисодий салоҳиятга эга 
инвестор инвестиция қилинаётган давлат, минтақа, корхона 
ёки лойиҳа юқори иқтисодий самара бериши ҳақида қатъий 
ишонч ҳосил қилсагина ишга киришади.

Соҳиба МУЛЛАЕВА,
“Янги Ўзбекистон” мухбири

Муҳаммадсодиқ ТЎРАЕВ,
журналист

Юсуфбек зиёли оилада дунёга кел-
ди. Отаси Абдулазиз Шермуҳаммедов 
техника фанлари доктори, профес-
сор, кўплаб ёш олим ва мутахассис-
ларга устоз сифатида мамлакатимиз 
илм-фани ривожига муносиб ҳисса 
қўшиб келмоқда. Онаси Саодат Шер-
муҳаммедова кўп йиллардан буён 

Тошкент шаҳридаги ўқитувчилар мала-
касини ошириш ва қайта тайёрлаш инс-
титутида ўқитувчи. Оиладаги соғлом 
муҳит Юсуфбекнинг билим пойдевори-
ни пухта қуришига замин бўлгани аниқ. 
Зеро, у болалигидан отасининг ишхо-
насига борар, бу ерда илмий-амалий 
жараёнларни, тажрибаларни кузатиб, 
келажакда отаси каби олим бўлиб ети-
шишни орзу қилган. Айни шу орзу ва 
қизиқишлари уни 2015 йилда Тошкент 
давлат автомобиль йўллари институ-
тига етаклаган эди. Мазкур даргоҳга 
кириш бахтига эришганида ҳар қандай 
эзгу ниятга тинимсиз меҳнат ва изла-
ниш орқали етиш мумкинлигига амин 
бўлди. 

Шунингдек, инсон мураббий ва 
устозсиз ҳаётда бирор улкан натижа-
га эриша олмаслигини ҳам у мана шу 
даргоҳда тушуниб етди. Юсуфбекнинг 
устозлари — техника фанлари номзоди 
Гулсара Аннақулова, PhD йўналишида 
Анвар Тоғаев илмнинг игна билан қу-
дуқ қазишдек машаққат эканини, фақат 
қатъиятли ва шижоатли инсонларгина 
муваффақиятга эришиши мумкинлиги-
ни таъкидлаб, Юсуфбекка ҳам илмий, 
ҳам ҳаётий сабоқлар бериб келмоқда. 

Илмий раҳбари Анвар Тоғаев билан 
кичик қишлоқ хўжалиги техникаларини 
такомиллаштириш, хусусан, Тошкент 
қишлоқ хўжалиги техникаси заводида 
янги боғдорчилик тракторининг бугунги 
давр талабларига мос ҳолда рул меха-
низми параметрларини асослаш усти-
да ҳам иш олиб бормоқда. Айтиш жоиз-
ки, ушбу тракторлар махсус роботлар 
орқали бошқарилади. Юсуфбек эса 
келажакда сенсорли бошқариладиган 
тракторлар яратиб, амалиётга татбиқ 
этишни ният қилган. 

 Халқаро талабалар кунида илм сўқ-
моқларидан дадил бораётган Юсуфбек 
Шермуҳаммедов ҳақида бежиз ҳикоя 
қилмадик. Зеро, келажагимиз Юсуфбек 
каби салоҳиятли ва иқтидорли ёшлар 
қўлида. У каби эртамиз эгаларининг 
ҳар бир ютуғи Ватаннинг, халқнинг 
 ютуғидир. 

СЕНСОРЛИ ТРАКТОРЛАР ЯРАТИШ 
УСТИДА ИЗЛАНАЁТГАН ЮСУФБЕК

Юртимизда иқтидорли ёшлар, ўз олдига катта ва 
юксак мақсадлар қўйиб билим олаётган минг-минглаб 
талабалар бор. Халқаро фан олимпиадаларида, билимлар 
беллашувларида юқори натижаларни қўлга киритиб, 
Ватанимиз шуҳратига шуҳрат қўшаётган йигит-қизлар билан 
ҳар қанча фахрлансак арзийди.

БМТ Бош Aссамблеясининг 
қарорига мувофиқ, 
1997 йилдан буён 16 
ноябрь санаси Халқаро 
бағрикенглик куни 
сифатида бутун дунёда 
нишонланиб келинади. 
Ўзбекистон халқаро ислом 
академиясида бўлиб ўтган 
“Диний бағрикенгликни 
таъминлашда Марказий 
Осиё давлатларининг 
тарихий қадриятларини 
ўрганиш ва тарғиб 
қилиш масалалари” 
мавзусида халқаро онлайн 
конференция ушбу санага 
бағишланди.

19 сентябрда БМТ Бош Ассамблеяси 
72-сессиясида “Диний бағрикенглик” деб 
номланган махсус резолюциясини қабул 
қилиш ташаббуси билан чиққани жаҳон 
ҳамжамиятининг диққатини тортган эди. 
Мазкур ҳужжат кўп ўтмай, БМТнинг 
73-сессиясида аъзо давлатлар томони-
дан якдиллик билан қабул қилинди ва 50 
дан зиёд мамлакат ушбу ҳужжатга қўши-
лиш истагини билдирди. 

Маърифат ва диний бағрикенглик 
тўғрисидаги резолюция жаҳонда турли 
дин ва эътиқод вакилларига нисбатан 
тоқатсиз, муросасиз муносабатлар ку-
затилаётган бир вақтда глобал таҳдид-
ларга қарши курашишнинг самарали 
воситаси сифатида илгари сурилгани 
билан янада аҳамиятлидир. Шунингдек, 
 Ўзбекистон ташаббуси дунёда тинч-
лик-осойишталикни сақлаш, диний бағ-
рикенгликни таъминлашда нақадар кат-
та аҳамиятга эга экани бугунги мураккаб 
даврда яққол намоён бўлмоқда.

— Асрлар давомида мана шу замин-
да ривожланиб келган миллатлараро ва 
диний бағрикенглик ғояларини қадрли 
мерос сифатида сақлаш йўлида бирга-
ликда ҳаракат қилишимиз керак, — дей-
ди тадбирда сўз олган рус православ 
черкови Тошкент ва Ўзбекистон епар-
хияси раҳбари митрополит Викентий 
Морар. — Чунки барқарорлик, бирлик, 
баҳамжиҳатлик бор жойдагина қудратли 
давлат ва ривожланган жамият барпо 
этилади. Энг муҳими, Ўзбекистон халқи-
да ана шундай бағрикенглик бор. Бу та-
рихан ўз исботини топиб келаётганига 
барчамиз гувоҳмиз. 

— Мазкур анъанавий халқаро кон-
ференцияда мунтазам қатнашиб кела-

ман, — дея ўз фикр-мулоҳазаларини 
билдирди рим-католик маркази раҳбари 
епископ Ежи Мацулевич. — Конферен-
цияда иштирокчилар сони, мавзулар 
ранг-баранглиги ҳамда қатнашувчи мам-
лакатлар географияси йилдан-йилга 
кенгайиб бормоқда. Халқаро бағрикенг-
лик байрами бизга Ўзбекистонда кўплаб 
диний, миллий, маданий марказларнинг 
тинч-тотув яшаётганини кўрсатяпти. 
Ҳаётий бир воқеани ёдга олсам: Са-
марқанддаги черковга борганимда тожик 
миллатига мансуб машина ҳайдовчиси 
айтиб берган ҳолат ҳеч эсимдан чиқмай-
ди. Ҳайдовчининг бир қўшниси яҳудий 
бўлса, иккинчиси насроний динига ман-
суб экан. Улар ўз байрамларини бирга 
нишонлашларини айтганди. Мана шу — 
ҳақиқий бағрикенгликдир. 

Конференция давомида “Тарихий 
қадриятлар, динлараро алоқа ва диний 
бағрикенглик; қиёсий таҳлил”, “Марка-
зий Осиё давлатларидаги диний вазият”, 
“Замонавий дунёда бағрикенглик: диний, 
ҳуқуқий ва сиёсий жиҳатлар”, “Тарихий 
қадриятларда диний бағрикенглик та-
мойиллари”, “Ўзбекистон Республикаси 
— кўпмаданиятли жамият модели си-
фатида”, “Диний бағрикенглик — жамият 
тараққиёти пойдевори” каби мавзуларда 
маърузалар тингланди.

Иштирокчилар томонидан бу каби 
тадбирлар республикамизда яшаётган 
турли миллат ва элат вакилларининг 
тили, маданияти, анъаналари ва урф- 
одатларини ҳурмат қилишга, жамиятда 
кўп миллатли катта оила туйғуси, мил-
латлараро тотувлик ҳамда диний бағри-
кенгликни янада мустаҳкамлашга хизмат 
қилиши шубҳасиз экани таъкидланди.

Баҳодир ЖОВЛИЕВ,
Ўзбекистон халқаро ислом 
академияси матбуот котиби

+УЛАЙ ИНВЕСТИЦИОН МУ/ИТ
чет эллик ишбилармонларни юртимизга чорлайди

Weichai, Yuchai, Shanghai, KAWASAKI) ком-
паниялари двигателлари ва гидравлика 
тизимлари билан жиҳозланган ва халқаро 
стандартларга тўлиқ жавоб беради.

Президентимизнинг 2020 йил 9 январ-
даги “Ўзбекистон Республикасининг 2020-
2022 йилларга мўлжалланган инвестиция 
дастурини амалга ошириш чора-тадбир-
лари тўғрисида”ги қарорида “UzXCMG” 
қўшма корхонасида маҳаллийлаштириш 
ва маҳсулот ишлаб чиқаришни кенгайти-
риш лойиҳаси доирасида 2020 йил учун 3,4 
миллион АҚШ долларлик тўғридан-тўғри 
чет эл инвестициясини жалб этиш белги-
ланган. Бугунги кунда Хитойнинг XCMG 
корпорацияси томонидан 4,3 миллион АҚШ 
доллари эквивалентидаги, замонавий та-
лабларга жавоб берадиган йиғув-пайванд-
лаш ускуналари ҳамда технологик йиғув 
линияси олиб келинди. 2020 йилнинг охи-
рида маҳаллийлаштириш дастури ишга ту-
ширилса, қўшимча равишда 30 та янги иш 
ўрни яратилади. 

Инвесторлар учун Ўзбекистонда ўз сар-
моясини эркин тасарруф этиш, инвестиция 
фаолиятига доир маълумотлардан эркин 
фойдаланиш, давлат ҳисобига ўтказиш ёки 
олинишидан ҳимоялаш ҳуқуқлари кафолат-
ланган. Хорижий инвесторлар капиталнинг 
сақланиши ва кўрилган зарарлар қопла-
ниши учун кафолатлар, солиққа тортиш 
тизимида уларга оид белгиланган имтиёз-
лар, фойда ва даромадларни хорижга олиб 
чиқиб кетишдаги эркинлик, миллий сўмда 
ва чет эл валютасида олинган фойдаларни 
ўтказиш ва олиб чиқиб кетиш имконияти, 
божхона имтиёзларининг мавжудлиги шу-
лар жумласидандир.

Бу каби кафолат ва имтиёзлар мамлака-
тимиздаги бизнес муҳитни янада яхшилаб, 
инвестиция оқими янада кучайишига хиз-
мат қилади. 

Диний бағрикенглик



4 ЖАМИЯТ Бугунги кунга қадар, Тошкент вилояти Бўка ва Бекобод туманлари ҳамда Хоразм вилояти 
Янгиариқ тумани ҳоким ўринбосарлари лавозимларига очиқ мустақил танлов асосида 

кадрлар ишга қабул қилинди. 2020 йил 17 ноябрь, 221-сон

Жараён Ислоҳот

Сарҳисоб

Аббос АКРАМОВ, 
Ўзбекистон Республикаси 
Президенти ҳузуридаги Давлат 
хизматини ривожлантириш 
агентлигининг бошқарма бошлиғи

Маҳмуд НОРМАМАТОВ, 
Навоий вилояти 
“Hududgaz Navoiy” газ 
таъминоти филиали директори

Улуғбек АСРОРОВ,
“Янги Ўзбекистон” мухбири  

Уларнинг аксарияти 
суд (20,4 фоиз), 
прокуратура (5,1фоиз), 
маҳаллий ҳокимликлар 
мансабдор 
шахсларининг 
ноқонуний хатти-
ҳаракатлари ва 
қарорларидан 
норозилик (7,6 
фоиз), ер майдони 
ажратилмаётгани, ер 
майдонлари талон-
тарож бўлаётгани (6,2 
фоиз), фирибгарлик 
жиноятлари (5,5 
фоиз), соғлиқни 
сақлаш соҳасидаги 
қонунбузилиш 
ҳолатлари ва тиббиёт 
ходимлари фаолиятига 
(5,1 фоиз) доир. 

 Фармонга мувофиқ, 2020 йил 1 августдан 
Мажбурий ижро бюросининг қатор ваколатлари 
тегишли ташкилотларга ўтказилди. Жумладан, 
табиий газ учун тўловларни ўз вақтида ва тўлиқ 
ундирилишини таъминлаш, истеъмолчилар-
нинг қарздорлигини камайтириш, табиий газ 
сотуви ва истеъмолини ҳисобга олиш бўйича 
вазифа ва ваколатлари “Hududgazta’minot” ак-
циядорлик жамиятининг ҳудудий ташкилот-
ларига юклатилди. Шунингдек, газ тақсимлаш 
тармоқларига ноқонуний уланиш, талон-та-
рож ҳолатларини  аниқлаш, уларни бартараф 
этиш ва олдини олишга доир ваколатларга — 
“Hududgazta’minot” акциядорлик жамиятининг 
ҳудудий ташкилотлари ҳамда тегишли ҳуқуқни 
муҳофаза қилувчи органлар эга бўлишди. 

Мазкур фармон ва “Hududgazta’minot” акция-
дорлик жамияти кузатув кенгашининг жорий йил 
19 июндаги қарорига асосан “Ҳудудгаз Навоий” 
масъулияти чекланган жамияти “Hududgaz 
Navoiy”  газ таъминоти филиали номи билан 
юритиладиган бўлди. Барча шаҳар ва туман 
газ филиалларининг номи ҳам газ таъминоти 
бўлими деб ўзгартирилди. Бундай ўзгаришлар 
натижасида филиалда соҳани ривожлантириш-
га қаратилган янги бўлим, йўналишлар ташкил 
этилиб, уларга малакали мутахассис кадрлар 
жалб қилинди. Бунинг ҳисобига жамоамиз сафи 

КОРРУПЦИЯНИ БАРТАРАФ 
ЭТУВЧИ ҚОНУН 
ЛОЙИҲАЛАРИ  ИШЛАБ 
ЧИҚИЛМОҚДА

Амалиётда аксарият коррупцион ҳолат-
лар қонунчиликдаги мавжуд бўшлиқлар 
ёки нормаларнинг нотўғри талқин қилини-
ши оқибатидан вужудга келади. Шу боис, 
Коррупцияга қарши курашиш агентлиги ок-
тябрь ойида халқаро ва маҳаллий эксперт-
лар кўмагида “Давлат хизматчиларининг 
даромадлари, мол-мулки ва манфаатлар 
тўқнашувини декларация қилиш тўғри-
сида”ги қонун лойиҳасини ишлаб чиқди. 
Унда давлат хизматчилари ва мансабдор 
шахсларнинг мол-мулки, даромадларини 
декларациялаш кўзда тутилган. Ҳозирда 

Президентимизнинг 2019 йил 3 октябрдаги “Ўзбе-
кистон Республикасида кадрлар сиёсати ва давлат 
фуқаролик хизмати тизимини тубдан такомиллашти-
риш чора-тадбирлари тўғрисида”ги фармони билан 
Ўзбекистон Республикаси Президенти ҳузуридаги 
Давлат хизматини ривожлантириш агентлиги ташкил 
этилиб, унинг олдига бир қатор вазифалар белгилаб 
берилган эди.

Мазкур меъёрий ҳужжатда давлат фуқаролик 
хизматига киришда барча фуқароларнинг имконият-
лардан тенг фойдаланиши ҳамда давлат фуқаролик 
хизматида профессионал сифатлар ва алоҳида хиз-
матлар асосида кўтарилиб боришини таъминлайди-
ган номзодларни саралаб олишнинг шаффоф меха-
низмлари шакллантирилмаганлиги ва Агентликнинг 
олдида турган энг муҳим вазифаларидан бири — ушбу 
шаффоф тизимни яратиш эканлиги белгиланган.

Давлат хизматига ишга қабул қилишнинг очиқ ти-
зими мавжуд эмаслиги бир қатор салбий ҳолатларни 
қамраб олган, хусусан Ўзбекистон Республикаси Пре-
зиденти Шавкат Мирзиёев 11 февраль куни корруп-
цияга қарши курашиш ҳамда жамоатчилик назорати 
тизимларини такомиллаштириш масалалари бўйича 
ўтказган йиғилишда аҳолини ишга қабул қилиш соҳа-
сини бугунги кундаги коррупция кенг тарқалган соҳа-
лардан бири сифатида таъкидлаб ўтган эди.

Берилган топшириқларнинг ижросини таъминлаш, 
давлат фуқаролик хизматига киришда инсон омилини 
камайтириш ҳамда барча фуқароларга тенг имкони-
ятлар яратиш мақсадида Агентлик томонидан Дав-
лат фуқаролик хизматчилари вакант лавозимлари 
ягона очиқ портали — www.vacancy.argos.uz ишлаб 
 чиқилди.

Ушбу портал Ўзбекистон Республикаси давлат 
органлари ва ташкилотларидаги вакант лавозимлар 
эгалланиши учун номзодларни очиқ мустақил танлов-
ларини ташкил этиш бўйича электрон тизим бўлиб, 
интернет тармоғида “бир дарча” тамойили асосида 
фаолият кўрсатади.

Порталдаги давлат вакант лавозимлари тўғриси-
даги маълумотлар автоматик тарзда “Ягона миллий 
меҳнат тизими” идоралараро дастурий-аппарат ком-

плексидан фойдаланган ҳолда сайтга жойлаштири-
лади ва номзодларнинг ҳужжатларини қабул қилиш 
фақат электрон тарзда амалга оширилади. 

Ҳар бир танлов бир нечта босқичлардан иборат 
бўлиб, бунда ҳар бир номзоднинг вакант лавозим 
ва малака талабларига мослиги,  билими ва психо-
портрети тест ўтказиш ҳамда суҳбат жараёни орқали 
аниқланади.

Мазкур тизимнинг аҳамиятли жойи шундаки, тан-
лов босқичлари бўйича маълумотлар онлайн тарзда 
ҳар бир номзоднинг порталдаги шахсий кабинетига 
юборилади, яъни ҳар бир номзоднинг ҳужжатлари ўр-
ганилиб, ўрганиш натижаси бўйича асосланган жавоб 
берилади. 

Бугунги кунга келиб портал орқали тажриба тариқа-
сида 5 та вазирлик ва идоралар (Ўзбекистон Респуб-
ликаси Президенти ҳузуридаги Давлат бошқаруви 
академияси, Бандлик ва меҳнат муносабатлари ва-
зирлиги, Қишлоқ хўжалиги вазирлиги, Молия вазирли-
ги, Халқ таълими вазирлиги) ҳамда 30 дан ортиқ ту-
ман(шаҳар) ҳокимликларининг 200 дан ортиқ вакант 
лавозимлари бўйича очиқ мустақил танлов ўтказиб 
келинмоқда. 

Якунига етган танловлар бўйича 77 нафар мала-
кали фуқаролар давлат хизматига ишга қабул қилин-
ди, қолганлари бўйича танловлар давом этиб жорий 
йилнинг 10 ноябрь куни ҳолатига 4 541 нафар номзод 
унда иштирок этмоқда.

Мисол тариқасида, портал орқали Ўзбекистон Рес-
публикаси Қишлоқ хўжалиги вазирлиги марказий ап-
паратидаги 10 та вакант лавозими бўйича танловлар 
ўтказилиб, танлов натижасида барча йўналишлар 
бўйича малакали ходимлар ишга қабул қилинди. Шу-
нингдек, ҳозирда Қишлоқ хўжалиги вазирлиги марка-
зий аппаратидаги 9 та, Молия вазирлиги марказий 

аппаратининг 18 та вакант лавозимлари бўйича тан-
ловлар эълон қилинган. 

Шуни алоҳида таъкидлаб ўтиш жоизки, ўтказила-
ётган танловлар нафақат оддий мутахассис кадр-
лар, балки раҳбар лавозимлар бўйича ҳам ташкил 
этилмоқда. Жумладан, бугунги кунга қадар, Тошкент 
вилояти Бўка ва Бекобод туманлари ҳамда Хоразм 
вилояти Янгиариқ тумани ҳоким ўринбосарлари ла-
возимларига очиқ мустақил танлов асосида кадрлар 
ишга қабул қилинди.

Яқин вақтлар ичида Иқтисодий тараққиёт ва кам-
бағалликни қисқартириш вазирлиги, Сув хўжалиги 
вазирлиги, Монополияга қарши курашиш қўмитаси ва 
бошқа вазирлик ҳамда идораларнинг вакант лавозим-
лари бўйича портал орқали танловлар ўтказиш режа-
лаштирилмоқда.

ВАКАНТ ЛАВОЗИМЛАР УЧУН 
МАХСУС ПОРТАЛ ИШГА ТУШДИ

Давлатнинг халқ учун хизмат 
қилишида етук ва жонкуяр 
кадрлар билими ва салоҳиятининг 
ўрни катта. Тизимда бундай 
хусусиятларга эга ходимларнинг 
кўпайиши учун, аввало, ишга 
қабул қилиш тизими очиқ ва 
шаффоф бўлиши талаб этилади. 
Яъни ҳар бир ходим ўз кучи 
ва меҳнати билан хизмат 
пиллапояларидан кўтарила 
олишига ишониши керак. 
Ана шунда давлат фуқаролик 
хизматига билимли, интилувчан 
ва ғайратли кадрларни жалб қила 
оламиз.

янада кенгайди. Олдин жамият ҳисобида жами 
790 нафар ходим ишлаган бўлса, филиалга ай-
лантирилгач, яъни бугунги кунда уларнинг сони 
1000 нафардан ошди. 

Дарҳақиқат, ислоҳотлардан кўзланган асо-
сий мақсад, истеъмолчиларнинг газ таъминоти 
борасидаги эҳтиёжини ўз вақтида қондириш, бу 
борада уларнинг хавфсизлигини таъминлаш-
дир. Шунингдек, аҳолимизнинг газ истеъмоли 
борасидаги муаммоларини ўрганиш, уларга 
қулайлик яратиш ҳам биз соҳа вакилларининг 
асосий вазифамиз ҳисобланади. Бунинг учун 
филиалга қарашли ҳар битта шаҳар ва туман-
газ газ таъминоти бўлимлари тасарруфида янги 
абонент хизмати ишга туширилиб, барча зарур 
жиҳозлар билан таъминланди. Энди истеъмол-
чи мазкур соҳа юзасидан ўзига керакли барча 
маълумотлар бўйича ўз ҳудудидаги газ таъми-
ноти идорасининг ана шу бўлимига бевосита 
мурожаат қилиши мумкин.

Бундан ташқари, барча тоифадаги истеъмол-
чилар учун табиий газни бошқариш ва ҳисобга 
олишнинг автоматлаштирилган тизими жорий 
этилиши ҳам соҳада амалга оширилаётган кенг 
кўламдаги чора-тадбирлар самарасидир. Ушбу 
йирик лойиҳа иқтисодиёт барқарорлигини таъ-
минлаш ва истеъмолчилар учун қатор қулайлик-
ларга эга эканлиги билан аҳамиятли бўлди. 

Жорий йилнинг май ойидан бошлаб Наво-
ий вилоятида ҳам ушбу лойиҳа жорий этилиб, 
аҳоли хонадонларига “ақлли” ҳисоблагичларни 
ўрнатиш ишлари бошланди. Хусусан, вилоятда 
табиий газдан фойдаланувчи 152 мингдан ор-
тиқ аҳоли истеъмолчилари мавжуд бўлиб, жо-

рий йил май ойидан 2021 йил якунигача барча 
истеъмолчиларга газ ҳисоблагич ускуналари 
ўрнатилиши кўзда тутилган. Энг муҳими, ҳисоб-
лагичларни ўрнатиш ишлари аҳоли учун бепул 
амалга оширилмоқда.

Давлатимиз раҳбарининг жорий йилнинг 24 
сентябрида қабул қилинган “Табиий газ назора-
ти ва ҳисобининг автоматлаштирилган тизими-
ни жорий этиш” лойиҳасини амалга оширишга 
доир қўшимча чора-тадбирлар тўғрисида”ги қа-
рори эса табиий газни ҳисобга олиш тизимини 
такомиллаштиришни, йўқотишларни бартараф 
этишни, шунингдек, истеъмол қилинган таби-
ий газ учун тўловларнинг ўз вақтида ва тўлиқ 
ундирилишини таъминламоқда. Мазкур қарор-
га асосан, “Технопарк” МЧЖ мутахассислари 
иштирокида ҳисоблагичларни ўрнатиш ва ти-
зим имкониятларидан самарали фойдаланиш 
бўйича амалий машғулотлар ташкил этилиб, 
барча ходимларимизнинг кўникма ва малака-
лари оширилмоқда. Шунингдек, ушбу қарор 
асосида “Hududgazta’minot” акциядорлик жами-
яти маблағлари эвазига 2021 йилнинг 1 фев-
ралига қадар Кармана туманида тизим тўлиқ 
ўрнатилиши режалаштирилган.  

Таъкидлаш лозимки, истеъмолчиларга 
суюлтирилган газни узлуксиз ва сифатли ет-
казиш, бу борада тизимдаги муаммоларга 
барҳам бериш ҳам соҳа вакиллари олдида 
турган муҳим ва ўта долзарб вазифалардан 
ҳисобланади. Шу мақсадда “Нududgazta’minot” 
АЖ томонидан суюлтирилган газ таъминотини 
онлайн назорат қилиш тартиби ишлаб чиқилди. 

Мазкур тизим уч босқичдан иборат бўлиб, 
биринчи босқич — маиший газ баллонларига 

махсус штрих кодли стикерлар ўрнатиш, ик-
кинчи босқич – истеъмолчиларни ID карталар 
билан таъминлаш ва учинчи босқич – мазкур 
жараёнларни “Е-gaz” онлайн тизимига улаш-
дан иборат. 

“Hududgaz Navoiy” газ таъминоти филиали 
томонидан ҳам маиший газ баллонларга махсус 
стикерлар ўрнатила бошланди. Мазкур стикер-
лар, аввало, газ баллонларнинг қаерда жойлаш-
ганлигини базага доимий қайд этиб боради. Мах-
сус ёрлиқлар 17 та рақамдан иборат. Ҳар бир 
рақам бир хилликни талаб этмайди. Ёрлиқларда-
ги рақамлар дастурда ҳар бир маиший газ балло-
нига боғланади. Улар орқали тегишли дастурда 
маиший газ баллонининг маълумоти шакллан-
тирилади. Маиший газ баллонига ёпиштирилган 
махсус ёрлиқдаги рақамлар телефон орқали 
“E-gaz” дастурига киритилади.  “E-gaz” дастури-
да ҳар бир ID-карта рақами бир истеъмолчига 
бириктирилган. Ушбу дастурдан МФЙ ва уларда-
ги истеъмолчиларга бириктирилган ID-карталар 
танлаб олинади. Ушбу автоматлаштирилган ти-
зим истеъмолчилар ва соҳа ходимларига қулай-
лик яратиш билан бирга шаффофликни таъмин-
лашга ҳам хизмат қилади. Маълумот учун айтиш 
керак, ҳозиргача вилоятдаги жами 33 мингтага 
яқин маиший газ баллонга ана шундай штрих 
кодли стикерлар ўрнатилди.

Бир сўз билан айтганда, бугун аҳоли фаро-
вонлиги янада ошиб, турмуш шароити яхши-
ланмоқда. Бунда газ таъминоти тизимининг 
ҳам муносиб ўрни борлиги олдимизга қўйган 
мақсадларимиз сари дадил ҳаракат қилишга 
ундайди.

Ўтаётган 2020 йил газ таъминоти тизимида чинакамига муҳим ис-
лоҳотлар йили бўлди. Хусусан, Президентимизнинг 2020 йил  
18 июндаги “Табиий газ ва электр энергиясини сотиш механизмини 
такомиллаштириш бўйича қўшимча чора-тадбирлар тўғрисида”ги 
фармони қабул қилинди.

ҳужжат  лойиҳаси тегишли вазирлик ва идо-
ралардан таклифларни қабул қилиш жара-
ёнида.

“Ўзбекистон Республикаси коррупцияга 
қарши курашиш агентлиги тўғрисида”ги қо-
нун лойиҳаси ҳам тайёрланди. Агентлик фа-
олияти, ваколатларини белгилаб берувчи 
ҳужжат лойиҳаси Ўзбекистон Республикаси 
норматив-ҳуқуқий ҳужжатлар лойиҳала-
ри муҳокамаси портали (regulation.gov.uz) 
орқали жамоатчилик муҳокамасига тақдим 
этилиб, янада такомиллаштирилди. Ҳозир-
да идоралараро келишув жараёнида.

“Норматив-ҳуқуқий ҳужжатлар ва улар-
нинг лойиҳаларини коррупцияга қарши 
экспертизаси тўғрисида”ги қонун лойиҳаси 
халқаро экспертлар билан ишлаб чиқилди. 
Ҳужжатда 2021 йилдан норматив-ҳуқуқий 
ҳужжатлар ва уларнинг лойиҳаларини кор-

рупцияга қарши экспертизадан ўтказишни 
жорий этиш белгиланган.

Коррупцияга қарши курашиш агентлиги 
ташкил этилгани муносабати билан айрим 
қонун ҳужжатларига ўзгартиш ва қўшимча-
лар киритилмоқда. Шу муносабат билан 
янги фармон лойиҳаси ҳам тайёрланди. 

ТАШКИЛОТЛАР ОЛДИГА 
ЯНГИ ВАЗИФАЛАР 
ҚЎЙИЛАДИ

Ташкилотлар фаолиятини коррупцияга 
қарши курашиш соҳасидаги халқаро стан-
дартлар ва бошқа меъёрий-ҳуқуқий ҳужжат-
ларга мувофиқ ташкил этувчи, коррупция 
хавф-хатарлари, манфаатлар тўқнашувини 
ўз вақтида аниқлаш ва чек қўйиш, қонун бу-
зилиши, коррупцияга оид ҳуқуқбузарликлар 
ҳақида хабар беришни ўзида мужассам эт-
ган профилактик тизим  “комплаенс-назо-
рат”, деб аталади.

Давлатимиз раҳбарининг “яширин иқти-
содиёт”ни қисқартириш бўйича берган 
топшириқлари асосида ҳозирда 26 вазир-
лик ва идораларда “комплаенс-назорат”ни 
жорий этиш ишлари давом этмоқда. Янги 
тизимнинг ўз вақтида ва сифатли жорий 
этилишини Ҳисоб палатаси ва Коррупция-
га қарши курашиш агентлиги назорат қи-
либ бормоқда. Хусусан, амалга оширилган 
ишлар ҳолатини баҳоловчи рейтинг тизими 
ишлаб чиқилиб, белгиланган вазифалар-
ни муддатида бажармагани учун ҳисобот 
шакл ларида жарима сифатида пасайтирув-
чи коэффициентлар қўлланилмоқда. 

Агентлик Иқтисодий тадқиқотлар ва ис-
лоҳотлар маркази билан биргаликда давлат 
органлари, корхоналар, ҳудудларда корруп-
ция ҳамда “хуфиёна иқтисодиёт”ни баҳо-
лашнинг рейтинг методикасини ишлаб чиқ-

ди. Эндиликда бу тизим ёрдамида соҳалар, 
йўналишлар, давлат ва хўжалик бошқаруви 
органларининг коррупцияга қарши кура-
шиш борасида рейтинги шакллантирилади 
ҳамда 2021 йилдан бошлаб ҳар чоракда ом-
мага эълон қилиб борилади.

МУРОЖААТЛАР 
ЭЪТИБОРСИЗ ҚОЛМАЙДИ

Коррупцияга қарши курашиш агентлиги 
ташкил этилганидан буён 1 ноябрга қадар 
275 мурожаат келиб тушган, шундан 243 та-
сининг белгиланган тартибда кўриб чиқили-
ши таъминланди. 

Уларнинг аксарияти суд (20,4 фоиз), про-
куратура (5,1фоиз), маҳаллий ҳокимликлар 
мансабдор шахсларининг ноқонуний хат-
ти-ҳаракатлари ва қарорларидан норозилик 
(7,6 фоиз), ер майдони ажратилмаётгани, 
ер майдонлари талон-тарож бўлаётгани 
(6,2 фоиз), фирибгарлик жиноятлари (5,5 
фоиз), соғлиқни сақлаш соҳасидаги қонун-
бузилиш ҳолатлари ва тиббиёт ходимлари 
фаолиятига (5,1 фоиз) доир. 

Мурожаатлар агентлик масъуллари то-
монидан чуқур ўрганилмоқда. Хусусан, 
Фарғона вилояти Данғара туманида истиқо-
мат қилувчи фуқаронинг мурожаати ўрга-
нилганда туман ҳокимлиги мутасаддилари 
суд қарори ижросига беписандлик билан 
қараши натижасида фермер хўжалигига 
тегишли бўлган ер майдонлари ўз вақтида 
қайтариб берилмагани аниқланди. Фермер 
шикояти қаноатлантирилди. 

Қорақалпоғистон Республикаси, Бухоро, 
Қашқадарё, Тошкент ва Наманган вилоят-
ларида қурилаётган 528 хонадонга қуёш 
фотоэлектр тизимларини ўрнатиш белги-
ланган. Агентликка бу кўп қаватли уйларга 
тизимларни ўрнатиш бўйича танловларни 
(тендер) ташкил этишда қонунчиликда бел-

гиланган қоидаларга риоя этилмагани юза-
сидан мурожаат келиб тушган ва шу асосда 
ўрганишлар олиб борилди.

Аниқланишича, кўп қаватли арзон 
уй-жойларга фотоэлектр тизимини ўрна-
тиш ишларини бажариш бўйича пудратчи 
ташкилотларни танлаб олиш жараёнлари 
Президентимизнинг 2019 йил 28 ноябрдаги 
“Ипотека кредити механизмларини такомил-
лаштиришга оид қўшимча чора-тадбирлар 
тўғрисида”ги фармони талабларига амал 
қилинмасдан ташкил этилган. Агентлик то-
монидан масъул идораларга тақдимнома 
киритилди. Натижада, “Қишлоқ қурилиш 
инвест” ИК МЧЖ Қорақалпоғистон Респуб-
ликаси, Бухоро, Қашқадарё ва Наманган ви-
лоятлари ҳудудий филиаллари томонидан 
пудратчи ташкилотлар билан танлов (тен-
дер) савдолари ўтказмасдан тузилган арзон 
уй-жойлар қурилиши шартномаларига қў-
шимча келишувлар бекор қилиниб, танлов 
қайта ташкил этилди. 

Бу каби мисолларни кўплаб келтириш 
мумкин.

ХАЛҚАРО ҲАМКОРЛИК 
ҲАМ ЙЎЛГА ҚЎЙИЛГАН

Коррупцияга қарши курашиш агентлиги 
БМТнинг Тараққиёт дастури, Европа кенга-
ши, Европа иттифоқи, Жаҳон банки, Иқти-
содий ҳамкорлик ва тараққиёт ташкилоти, 
ЕХҲТ, “Ҳудудий мулоқот” халқаро нодавлат 
нотижорат ташкилотлари билан ҳамкорлик-
ни яхши йўлга қўйган. Ушбу халқаро ташки-
лотлар кўмагида Жанубий Корея, Словения 
ва Сингапурдан агентлик директорининг 
маслаҳатчилари тайинланди. Бугунги кунда 
улар қонун ҳужжатларини ишлаб чиқишда, 
агентлик фаолиятини тўғри йўлга қўйишда 
ёрдам беряпти. 

Ҳамкорлик доирасида қонун лойиҳа-

ларини, агентлик фаолиятини такомил-
лаштиришга доир ҳужжатларни ишлаб 
чиқиш жараёнига молдовалик Кристина 
Тарна, украиналик Дмитрий Котляр, Рус-
лан Рябошапка халқаро эксперт сифатида 
жалб қилинди.

Маҳаллий ва хорижий ҳамкорлар билан 
бирга коррупцияга қарши курашиш билан 
боғлиқ ўндан зиёд онлайн тадбирлар таш-
кил этилди. Агентлик директорининг Ма-
лайзия ва Қозоғистон коррупцияга қарши 
курашиш идоралари раҳбарлари билан 
онлайн учрашувлари бўлиб ўтди.

Кўриниб турибдики, Коррупцияга қарши 
курашиш агентлиги фаол иш режимини 
бош ламоқда. Мутахассислар, агентлик хо-
димлари бу саъй-ҳаракатлар яқин йиллар-
да ўз самарасини беришини айтмоқда.

КОРРУПЦИЯСИЗ ҲАЁТГА ЎТИШ 
ТАДБИРЛАРИ ЖАДАЛЛАШМОҚДА

Ўзбекистон коррупцияга қарши курашишда янги тизим 
яратмоқда. Шу мақсадда Президент фармони билан 
Коррупцияга қарши курашиш агентлиги ташкил этилганига 
ҳам тўрт ойдан ошди. Ўтган вақт давомида агентликнинг 
таркибий тузилмаси шаклланди, вазифаларини бажаришга 
киришди.
Коррупцияга қарши курашишнинг энг самарали йўли, 
бу – очиқлик ва шаффофликни таъминлаш. Бу борада, 
агентликнинг ўзи ташаббус билан чиқиб, ҳар ойлик 
фаолиятини жамоатчиликка эълон қилиб бориш тизимини 
йўлга қўйиш амалиётини жорий этди. Бу октябрь ойи 
сарҳисобидан бошланди.

ИСТЕЪМОЛЧИНИНГ Э/ТИЁЖИНИ 
ЎЗ ВА+ТИДА +ОНДИРИШ

ислоҳотлардан кўзланган асосий мақсаддир

““Таълим тўғрисида”ги 
қонуннинг янги таҳрири 
ишлаб чиқилиб, 2020 йил 
19 майда Олий Мажлис 
Қонунчилик палатаси 
томонидан қабул қилинди. 
Жорий йилнинг 7 августида 
Сенатнинг олтинчи ялпи 
мажлисида маъқулланди. 
Мазкур қонуннинг асосий 
хусусияти шундаки, у 
таълим масаласининг 
тарбия билан узвий 
боғлиқлигини таъминлашга 
қаратилган.

“Шунингдек, қонунда 
янги таълим шакл лари 
— дуал таълим, оилада 
таълим олиш, мустақил 
таълим олиш, инклюзив 
таълим, экстернат 
тартибидаги таълим 
назарда тутилгани 
эътиборга молик.

 Қонун таълимнинг нодавлат шаклини ривожлантиришга, жамиятимизда 
интеллектуал мулк салоҳиятидан самарали фойдаланишга, илм-маърифатга доир 

иш жойлари кенгайишига имкон беради.2020 йил 17 ноябрь, 221-сон

Танлов

Ҳожимурод 
ОДИЛҚОРИЕВ,
Юристлар малакасини 
ошириш маркази 
кафедра мудири,
юридик фанлар доктори, 
профессор

Бугун ёш авлодга таълим-тарбия бе-
ришнинг замонавий мезонлари ҳамда 
андозаси ўзгарди. Ёшлар билим ва 
ахборотни, ҳаёт тарзига таъсир этувчи 
бошқа маълумотларни нафақат оила, 
мактаб ва олий таълим даргоҳида, бал-
ки дунёвий миқёсдаги виртуал ахбо-
рот маконидан, интернет ва ижтимоий 
тармоқлардан, матбуот, радио, телеви-
дение каби манбалардан олиш имко-
ниятига эга. Таълим-тарбияни ташкил 
этишда ушбу ҳаққоний воқеликни ино-
батга олмаслик сира мумкин эмас.

Юқоридаги вазиятдан келиб чиқиб, 
“Таълим тўғрисида”ги қонуннинг янги 
таҳрири ишлаб чиқилиб, 2020 йил 19 
майда Олий Мажлис Қонунчилик пала-
таси томонидан қабул қилинди. Жорий 
йилнинг 7 августида Сенатнинг олтинчи 
ялпи мажлисида маъқулланди. Мазкур 
қонуннинг асосий хусусияти шундаки, 
у таълим масаласининг тарбия билан 
узвий боғлиқлигини таъминлашга қара-
тилган.

Ушбу қонун билан миллий қонунчи-
лигимизда илк бор “таълим” ва “тар-
бия” тушунчаларига расмий тарзда 
таъриф берилди. Таълим — таълим 
олувчиларга чуқур назарий билим, ма-
лака ва амалий кўникмалар беришга, 
шунингдек, уларнинг умумтаълим ва 
касбий билим, малака ҳамда кўникма-
ларини шакллантиришга, қобилиятини 
ривожлантиришга қаратилган тизим-
ли жараён. Тарбия — аниқ мақсадли 
ҳамда ижтимоий-тарихий тажриба асо-
сида ёш авлодни ҳар томонлама камол 

Мазкур танловни ташкил этишдан кўзланган 
мақсад, иштирокчилар қамрови ва уларни баҳолаш 
мезонлари ҳақида Республика бахшичилик санъ-
атини ривожлантириш давлат муассасаси бош ди-
ректори Абдуғафур Бўриев билан суҳбатлашдик.

—  Бир неча кун аввал юртдошларимиз ижти-
моий тармоқлар орқали бахшичилик танлови 
ўтказилишидан бохабар бўлган эди. Албатта, 
кўпчилик танлов ҳақида тўлиқроқ маълумотга 
эга бўлишни истайди. Шу маънода, келинг, ав-
вало танловни ташкил этишдан кўзланган мақ-
сад ҳақида гаплашсак . 

— Танлов, Президентимизнинг 2019 йил 14 
майдаги “Бахшичилик санъатини янада ривож-
лантириш чора-тадбирлари тўғрисида”ги қарори 

топтиришга, уларнинг онгини, маъна-
вий-ахлоқий қадриятлари ва дунёқа-
рашини шакллантиришга қаратилган 
тизимли жараён.

Ўзбекистоннинг ҳозирги ўқитиш ти-
зими давлат таълим стандартлари, 
талаблари, ўқув режа ва дастурлари-
ни, шуларни амалга оширувчи таълим 
ташкилотлари ҳамда таълим сифати-
ни баҳоловчи субъектларни ўз ичига 
олади. Қолаверса, таълим тизимининг 
фаолияти ва ривожланишини таъмин-
лаш учун зарур бўлган тадқиқотларни 
бажарувчи илмий-педагогик муассаса-
лар ҳамда таълим соҳасидаги давлат 
бошқаруви органлари, шунингдек, улар 
тасарруфидаги ташкилотлар ҳам бу ти-
зимга киради.

ЁШЛАРНИ КАСБ-ҲУНАРГА 
ЎРГАТИШГА ПРОФЕССИОНАЛ 

ЁНДАШУВ
Қонуннинг янги таҳририда мактабга-

ча таълим-тарбия масаласига алоҳида 
эътибор қаратилиб, у мактабгача ёшда-
ги болаларни ўқитиш ва тарбиялашга, 
болаларни умумий ўрта таълимга тай-
ёрлашга қаратилган узлуксиз таълим 
турини такомиллаштиришга хизмат 
қилади. Шу билан бирга, унда мактаб-
гача таълим тизимидан бошлаб умумий 
ўрта ва ўрта махсус таълим, касб-ҳунар 
таълими, олий таълим, кадрларни қай-
та тайёрлаш ва уларнинг малакасини 
ошириш, мактабдан ташқари таълим-
нинг узвийлигини, мазмун жиҳатдан 
кетма-кетлигини таъминлашга алоҳида 
аҳамият берилди.

“Таълим тўғрисида”ги аввалги қо-
нунда касб-ҳунар коллежлари тизими-
га оид қоидалар мавжуд эди. Ушбу ти-
зим самара бермади, ўзини оқламади. 

Қонуннинг янги таҳририда ёшларни 
касб-ҳунарга ўргатиш учун профессио-
нал таълим тури назарда тутилмоқда. 
Таълимнинг мазкур тури эгалланадиган 
касб ва мутахассислик бўйича бош-
ланғич, ўрта ва ўрта махсус, професси-
онал таълим беришни ўз ичига олади. 
Қолаверса, бошланғич, касб-ҳунар таъ-
лими, касб-ҳунар мактабларида 9-синф 
битирувчилари негизида бепул асосда 
кундузги таълим шаклида умумтаълим 
ва мутахассислик фанларининг икки 
йиллик интеграциялашган дастурлари 
асосида таълим амалга оширилади.

Қонунда, шунингдек, 
олий таълим ва олий 
таълимдан кейинги 
таълим масалаларига 
оид меъёрлар 
мустаҳкамланган. 
Амалдаги қонунчиликка 
мувофиқ, фуқаролар 
шартнома асосида 
иккинчи ва ундан 
кейинги олий 
маълумотни олиш 
ҳуқуқига эга.

Давлатимиз раҳбари барча соҳалар-
даги мутахассисларнинг малакасини 
замонавий талаблар асосида ошириш 
масаласига жиддий эътибор қара-
тиб келмоқда. Шунга ҳамоҳанг тарзда 
мазкур қонунда ҳам малака оширишга 
алоҳида модда бағишланган. Унга кўра, 
кадрлар малакасини ошириш касбий 
билим, малака ва кўникмаларнинг 
чуқурлаштирилиши ҳамда янгилаб бо-
рилишини таъминлайди. Кадрларнинг 
тоифаси, мансаб даражаси, савияси ва 
лавозими ошишига хизмат қилади.

ТАЪЛИМ ШАКЛЛАРИ СОНИ 
КЎПАЙДИ

Ҳозирги COVID-19 пандемияси ша-
роитида дунё миқёсида кўплаб мам-
лакатларда масофавий таълимга аф-
заллик берилмоқда. Шу боис, бизнинг 
қонунчиликда ҳам “масофавий таълим” 
деган алоҳида модда мавжуд: “Масо-
фавий таълим ўқув режалари ва ўқув 
дастурларига мувофиқ таълим олувчи-
лар томонидан зарур билим, малака ва 
кўникмаларни ахборот-коммуникация 
технологияларидан ҳамда интернет 
жаҳон ахборот тармоғидан фойдалан-
ган ҳолда масофадан туриб олишга қа-
ратилган”.

Шунингдек, қонунда янги таълим 
шакл лари — дуал таълим, оилада 
таълим олиш, мустақил таълим олиш, 
инклюзив таълим, экстернат тартиби-
даги таълим назарда тутилгани эъти-
борга молик.

Қонуннинг инсонпарварликка йўғрил-
ган муҳим хусусиятлари шундаки, унда 
вояга етмаганларни, етим болаларни, 
жисмоний, ақлий, сенсор (сезги) ёки 
руҳий нуқсонлари бўлган, ижтимоий 
реабилитацияга муҳтож болаларни 
ўқитиш ҳамда тарбиялаш масалалари 
ҳуқуқий тартибга солинган. Жумладан, 
етим болаларни ва ота-онасининг ёки 
бошқа қонуний вакилларининг қара-
моғидан маҳрум бўлган болаларни ўқи-
тиш ва уларнинг тўлиқ таъминоти дав-
лат бюджети маблағлари ҳисобидан 
амалга оширилади.

Давлат жисмоний, ақлий, сенсор 
(сезги) ёки руҳий нуқсонлари бўлган 
болаларнинг давлат ихтисослаштирил-
ган таълим муассасаларида, умумий 
ўрта, ўрта махсус, профессионал таъ-
лим муассасаларида инклюзив шакл-

да бепул умумий ўрта, ўрта махсус, 
профессионал ва мактабдан ташқари 
таълим олишини таъминлайди. Бундай 
нуқсонлари бўлган, шунингдек, узоқ 
вақт даволанишга муҳтож бўлган бола-
ларни ўқитиш ҳамда тарбиялаш учун 
давлат ихтисослаштирилган таълим 
муассасалари ташкил этилади. Таълим 
олувчиларни ушбу таълим муассаса-
ларига юбориш ва улардан четлатиш 
ота-онасининг ёки бошқа қонуний ва-
килларининг розилиги билан тиббий, 
психологик-педагогик комиссиянинг 
хулосасига биноан амалга оширилади. 
Уларда таълим олувчилар давлат таъ-
минотида бўлади.

Қонунда таълим муассасаси ходим-
лари, таълим олувчилар ва ота-оналар-
нинг ҳуқуқ, мажбурият ва жавобгарлиги, 
таълим жараёни қатнашчиларининг 
ижтимоий ҳимояси, таълим жараёнида 
меҳнат қилаётган минглаб мутахассис-
ларнинг, миллионлаб ота-оналарнинг 
ҳуқуқий мақомига, уларнинг ижтимоий 
муҳофазасига доир жиҳатлар, шунинг-
дек, мажбуриятлари мустаҳкамланган.

ЭНГ МУҲИМ ЖИҲАТ
Қонун билан киритилган янгиликлар-

дан яна бири шуки, энди таълимнинг 
нодавлат шаклини ривожлантиришга, 
жамиятимизда интеллектуал мулк са-
лоҳиятидан самарали фойдаланишга, 
илм-маърифатга доир иш жойлари кен-
гайишига имкон беради. Нодавлат таъ-
лим ташкилотлари меъёрий-ҳуқуқий 
ҳужжатлар талабларига мувофиқ таъ-
лим-тарбия жараёнини ташкил этиш 
учун зарур шарт-шароитлар яратиш 
ва юқори касбий маҳоратга эга бўлган 
педагог кадрлар ҳамда бошқа кадрлар-
ни жалб қилиш бўйича чора-тадбирлар 

кўради. Улар томонидан ишлаб чиқил-
ган ўқув дастурлари бўйича ўқитиш таъ-
лим олувчи ёхуд унинг ота-онаcи ёки 
бошқа қонуний вакиллари ва нодав лат 
таълим ташкилоти ўртасида тузилади-
ган, ўқитиш муддатлари, шартлари ва 
тўловлари, томонларнинг ҳуқуқ ва маж-
буриятлари ҳамда бошқа шартлар бел-
гиланадиган шартнома асосида амалга 
оширилади.

Замонавий тараққиётимизда илм- 
фаннинг ўрни ва аҳамияти кескин ошиб 
бормоқда. Давлатимиз раҳбарининг 
Ўқитувчи ва мураббийлар куни умум-
халқ байрами муносабати билан сўз-
лаган нутқида, шунингдек, амалдаги 
қонунчиликда, жумладан, “Илм-фан ва 
илмий фаолият тўғрисида”ги қонунда 
илм-фан, таълим ва ишлаб чиқариш-
нинг узвий боғлиқлигини таъминлаш 
муҳимлиги алоҳида таъкидланган. Шу 
муносабат билан “Таълим тўғрисида”ги 
қонуннинг 36-моддаси “Таълим соҳа-
сидаги экспериментал ва инновацион 
фаолият” масалаларига бағишлангани 
диққатга сазовор.

Қонуннинг алоҳида боблари таълим 
соҳасида халқаро ҳамкорлик, таълим 
соҳасини молиялаштириш ҳамда унга 
инвестиция киритиш, шунингдек, таъ-
лим соҳасига оид низоларни ҳал этиш 
ҳамда тегишли қонунчиликни бузган-
лик учун жавобгарлик масалаларига 
бағишланган. Бир сўз билан айтганда, 
қонун мукаммал ва кенг қамровли хусу-
сиятга эга.

Шубҳа йўқки, таълим тўғрисидаги 
қонуннинг янги лойиҳаси мамлакати-
мизнинг инновацион ривожланишини 
таъминлашга, халқимиз учун фаровон 
турмуш шароитларини яратишдек эзгу 
ишга камарбаста бўлувчи пухта билим-
ли ҳамда салоҳиятли ёш авлодни, юқо-
ри малакали мутахассисларни тарбия-
лаб етиштиришга хизмат қилади.

МИЛЛИЙ ТАЪЛИМ ТИЗИМИНИНГ 
ИННОВАЦИОН РИВОЖЛАНИШ ИСТИ+БОЛЛАРИ

ижросини таъминлаш ҳамда халқимиз, аввало ёш 
авлодни халқ оғзаки ижодининг нодир намуналари 
билан яқиндан таништириш ва энг муҳими, улар-
нинг қалбида илдизлари қадим маънавиятимиз 
сарчашмаларидан озиқланувчи бахшичилик санъ-
атига нисбатан меҳр уйғотиш мақсадида ташкил 
этилди. Шу орқали бахшичилик санъатини ривож-
лантириш, унинг ҳудудий ижрочилик мактабларини 
қайта тиклаш, ёшларнинг миллий қадриятларимиз-
га нисбатан қизиқишларини ошириш, республика-
мизда фаолият олиб бораётган бахши-шоирлар, 
оқинлар ва жировларнинг ижодий ишлари билан 
яқиндан танишиш, уларга амалий ёрдам бериш, 
ёш истеъдодларга ўз ижодини номоён этишга им-
кон яратиш режалаштирилган. 

Қолаверса, танлов 2021 йилда иккинчи бор ўт-
казиладиган Халқаро бахшичилик санъати фес-
тивалида ёш иқтидорли бахши-шоир, оқин ва 
жировларнинг муносиб иштирокини таъминлаш, 
уларнинг маҳорати, истеъдоди ва қобилиятини 
намоён этиш, иқтидорли ёшларни рағбатланти-
риш ҳамда катта саҳналарга чиқишларига кўмак-
лашишга хизмат қилади, деган умиддамиз. Энг 
муҳими, юртимизда ўзига хос ижод мактаблари 
яратган бахшилар тажрибаси оммалаштирилиб, 
“устоз-шогирд” анъаналарини қўллаб-қувватлашда 
мазкур танлов муҳим омил бўлиши кўзда тутилган. 
Танловни ташкил этиш ва номлашда Республика 
маданият муассасалари фаолиятини ташкил этиш 
илмий-методик маркази, Республика бахшичилик 
санъати маркази ташаббус кўрсатганини ҳам таъ-
кидлаш жоиз. 

—  Танловда иштирок этиш учун қўйилади-
ган талаблар, иштирокчилар бажаришлари ке-
рак бўлган шартлар ҳақида батафсил маълумот 
берсангиз.

— Танловда юртимиздаги 40 ёшгача бўлган бах-
ши-шоир, оқин ва жировлар ҳамда достон ижрочи-
лиги билан шуғулланувчи бошқа истеъдод соҳиб-
лари иштирок этишлари мумкин. Бунинг учун улар 
танлов бошланишидан ўн кун олдин Республика 
маданият муассасалари фаолиятини ташкил этиш 
илмий-методик марказининг “Baxshiyona” (https://t.
me/Bakhshi5) телеграм гуруҳига танлов учун тай-
ёрлаган ўз ижод намунаси ва паспорт нусхасини 
юборишлари лозим.

Фонограммадан фойдаланиш тақиқланади (тар-
киби беш нафардан кўп бўлмаган мусиқачилар жўр 
бўлиши мумкин). Иштирокчилар – бахшилар ада-
бий матн, шеър, мусиқа ва айтим йўли ҳамоҳанг-
лигига алоҳида аҳамият берган ҳолда, бадиий сўз 
ижрочилиги, шоирлик, хонандалик, моҳир созан-
далик ва маълум даражада актёрлик маҳоратидан 
хабардор бўлиши ва асарларни ёддан ижро этиш-
лари шарт.

Танловни тўртта шарт асосида ўтказиш ре-
жалаштирилган. “Сиз достонни биласизми?” деб 
номланган дастлабки шартда иштирокчи олдиндан 
белгиланган достоннинг энг муҳим мотив(лавҳа)
ларидан бирини маҳорат билан ижро этиши лозим 
бўлади. Достоннинг қайси жойини айтиш ҳакамлар 
Ҳайъати томонидан тузилган билетлардан бирини 
олиш орқали аниқланади.

Бунда иштирокчиларнинг қайси ҳудуд ва қайси 

достончилик мактабига мансублиги инобатга оли-
ниб, достонлар таркиби ҳам турлича бўлиши мум-
кин. Масалан, ички овозда достон айтувчилар “Ал-
помиш”, ташқи овозда айтувчилар эса “Ошиқ Ғариб 
ва Шоҳсанам”, жировлар эса қорақалпоқ ва қозоқ 
халқ достонлари асосида синовдан ўтказилади.

Иккинчи шартда иштирокчиларнинг олдиндан 
белгиланган мавзулардан бирида терма ижро эта 
олиш маҳорати синовдан ўтказилади. Бу “бадиҳа-
гўйлик” деб номланади. 

 “Соз сеҳри” деб номланган кейинги шартда бах-
ши созда миллий куйларимиздан бирини (дўмби-
рада нағмалардан бирини) маромига етказиб ижро 
этиши керак бўлади. 

Сўнгги шарт эса “Устозларга эҳтиром!” бўлиб, 
унга кўра, устоз бахшилар ижодидан бир парча 
эшиттирилади. Иштирокчи унинг қайси достондан 
олингани, қайси бахши томонидан ижро этилгани 
ва ижро этган бахши ҳақида маълумот бериши ло-
зим бўлади.

Шунингдек, иштирокчилар устоз бахши-шоир-
лар анъаналарига тўла риоя қилиш, уларнинг ус-
лубларини ўз талқинларида кўрсата билиш, ижро 
давомида ижро маҳорати, овоз ва созларнинг 
уйғунлигига амал қилиш, бадиий сўзда чечанлик-
ни намойиш этиш, ўзбек, қорақалпоқ ва бошқа 
халқлар “Алпомиш”, “Гўрўғли”, “Авазхон”, “Ошиқ 
Ғариб ва Шоҳсанам”, “Тоҳир ва Зуҳра” ва бошқа 
достонларни тўлиқ ёки қисман, шунингдек, Ватан, 
эл-юрт, истиқлолни тараннум этувчи ўзлари ярат-
ган термаларни ижро этишлари мумкин.

— Қатнашчиларни баҳолаш мезонлари қан-
дай бўлади?

— Танлов иштирокчиларининг чиқишлари икки 

босқичдан иборат бўлиб, фольклоршунос олим-
лар, таниқли бахшилардан тузилган ҳакамлар 
 Ҳайъати томонидан баҳолаб борилади. Иштирок-
чилар ижро этаётган дастурларнинг ғоявий юксак 
бадиийлиги, ижро маҳоратлари, овоз ва созлар-
нинг уйғунлиги, либослари ҳамда саҳна мадания-
тига кўра, ҳар бир ҳакам томонидан 10 баллик ти-
зим бўйича баҳоланади.

1-босқичда умумий баллар натижаларига кўра 
энг юқори балл тўплаган иштирокчиларнинг тўрт 
нафари танловнинг якуний босқичига ўтказилади. 

Иштирокчиларга қўйилган баллар тенг бўлиб 
қолган тақдирда, биринчи шарт бўйича қайта бел-
лашилади. Чунки достонларни билиш алоҳида 
аҳамиятга эга.

— Танлов ғолибларини тақдирлаш, уларга 
қандайдир имтиёзлар бериш борасида нима-
лар режалаштирилган?

—  Танлов ғолиблари Маданият вазирлиги Рес-
публика маданият муассасалари фаолиятини 
ташкил этиш илмий-методик марказининг 1-, 2- ва 
3- даражали дипломлари, қимматбаҳо совринлар, 
шунингдек, ҳомийлар ва тегишли ташкилотларнинг 
фахрий ёрлиқлари ҳамда эсдалик совғалари би-
лан тақдирланиши баробарида республика миқё-
сидаги тадбирларда ҳамда халқаро фестивал-
ларда қатнашиш учун тавсия этилади. Шунингдек, 
уларнинг дастур  ижроларини Ўзбекистон Миллий 
телерадиокомпанияси томонидан эфирга узатиш 
ва халқаро танловларда иштирок этиш учун имти-
ёзлар  яратилади.

“Янги Ўзбекистон” мухбири
 Муножат МЎМИНОВА суҳбатлашди.

“ЎЗБЕКИСТОН — БО+ИЙ ДОСТОНИМ”

Эртамиз эгаларини миллий қадриятларимизга муҳаббат руҳида тарбиялашда 
халқ оғзаки ижоди, бахшичилик санъати муҳим ўрин тутади. Айни пайтда 
республикамизда фаолият юритаётган 93 та Болалар мусиқа ва санъат 
мактабларида бахшичилик санъати тўгараклари ташкил этилиб, 1229 нафар 
ўғил-қиз ушбу санъатнинг сир-асрорини ўрганиб келмоқда.  Маданият 
вазирлиги томонидан Республика маданият муассасалари фаолиятини ташкил 
этиш илмий-методик маркази, Республика бахшичилик санъати маркази, 
Ўзбекистон Миллий телерадиокомпаниясининг “Маданият ва маърифат” 
телеканали ҳамда Халқаро “Олтин мерос” хайрия жамоат фонди ҳамкорлигида 
“Ўзбекистон — боқий достоним” номли бахшилар телетанловининг ўтказилиши 
эса бу борадаги эзгу ишлардан бири бўлди. 

Бошланиши 1-бетда

Янги Ўзбекистон мактаб остонасидан бошланади

“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 3061. 
42035 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  

Раҳматилла ҒОЙИБНАЗАРОВ, 
Давлат божхона қўмитасининг
 Божхона институти 
“Маънавият ва ёшлар тарбияси” 
маркази бошлиғи 

МАЪНАВИЯТ
2020 йил 17 ноябрь, 221-сон

Бу байроқ остида буюк эл бирлашди, у бар-
по этган улуғ салтанатни дунё тан олди. Бу давр 
ватан тарихига зарҳал ҳарфлар билан битил-
ди. Байроқ эса том маънода мамлакат рамзи, 
улуғворлик тимсолига айланди. Жангчиларга жан-
говар руҳ бағишлаш, уларнинг кайфиятини кўта-
риш, иродасини чиниқтириш мақсадида жанг май-
донлари узра баланд ҳилпираб турди. Бу байроқ 
энг ишонч ли баҳодирлар томонидан қўриқланди. 
Бехос дайди ўқ келиб, туғ кўтарган жангчига тег-
са-да, у тупроққа қоришмади — дарҳол шаҳид 
сарбоз ўрнини бошқаси эгаллади, мақсад жанг-
гоҳдагиларга байроқ кўринмай қолмасин.

Соҳибқирон бобомиз замонида байроқни 
паст тутиш ёки унинг сарбоз қўлидан тушиб 
кетиши хосиятсиз саналган. Бунга соҳибқирон 
алоҳида эътибор берган. Байроқнинг пасайти-
рилиши мағлубият ва ортга чекиниш ишораси 
бўлган. Шунингдек, “Темур тузуклари”да таъкид-
ланишича, душман устидан шижоат ва мардлик 
кўрсатиб, ғалаба қозонган амирлар ва сипоҳий-
ларга давлат тимсоллари — туғ ва ноғора инъ-
ом қилинган. Бу соҳибқирон давлатида салтанат 
рамзлари нечоғлик баланд мақом тутгани ва 
улар қандай катта ижтимоий-сиёсий, маъна-
вий-маърифий аҳамият касб этганидан далолат 
беради.

Ватанимиз байроғи. У тарихнинг халқимиз 
бошига мусибат тушган даврлари — ўтган аср 
бошларини ёдимизга солади. Ўша кунлар халқи-
миз қалбида кетмас доғ бўлиб қолди. Ватан 
байроғини тутган қўллар қайрилди, озодликни 
куйлаган овозлар бўғилди… Миллат фидойила-
ри “халқ душмани”, “қулоқ”, “сотқин” деган қора 
номлар билан таъқибга олинди. Дунёга не-не 
алломаларни берган қадим халқ оми, савод-
сизга чиқарилди. Халқимизга нисбатан айтил-
ган бу ҳақорат асл ватандошларимиз қалбида 
маърифат оловини ёқди — улар белини маҳкам 
боғлаб, миллатни эрк ва озодлик байроғи остида 
бирлашишга чақирди.

Бу мағрур элнинг асрлар давомида орзу қил-
ган ғурури, шаъни, қадр-қиммати, иродасини 
ифодаловчи озодлик байроғи эди! Унда аждод-
лар орзу-армони акс этади. Унда халқимизнинг 
бугуни, ўлмас хотираси, имон-эътиқоди, кела-
жакка бўлган комил ишончи жилоланади.

Ер юзида икки юздан ортиқ давлат мавжуд ва 
албатта, ҳар бирининг ўз рамзлари, байроғи бор. 
Ҳар бир байроқ айрича ранг ва тимсолларга эга. 
Улар билан ёнма-ён балқиб турган байроғимиз 
бизнинг ҳеч кимдан кам эмаслигимиз ва кам бўл-
маслигимизни кўрсатиб туради. Шунингдек, дав-
лат байроғимиз мамлакатимиз миллий-маданий 
анъаналарини ўзида мужассамлаштиради.

1992 йилнинг 2 мартидан Ўзбекистон тўлақон-
ли суверен республика сифатида тан олингани-
нинг рамзи ўлароқ, байроғимиз Бирлашган Мил-

18 ноябрь — Ўзбекистон Республикаси 
Давлат байроғи қабул қилинган кун 

ВАТАНИМИЗ РАМЗИГА 
ЧЕКСИЗ Э/ТИРОМ

латлар Ташкилотининг Бош қароргоҳи олдида 
ҳам ҳилпирай бошлади. Мана, йигирма саккиз 
йилдирки, у халқаро майдонда мамлакатимиз-
нинг куч-қудрати, мустақиллигимизнинг жаҳон-
аро ифодаси, халқимиз ғурури ва ифтихори тим-
соли бўлиб хизмат қилмоқда.

Бугина эмас, дунё мамлакатларидаги элчихо-
наларимиз бинолари, қатор халқаро ташкилот-
лар қароргоҳларида ҳам байроғимиз Ўзбекис-
тоннинг ўзлиги, миллий ғурурини намоён этиб 
турибди. Чет элларда ўз байроғимизга кўзимиз 
тушиши билан юрагимизда чексиз фахр уйғона-
ди, руҳимиз кўтарилади. Байроғимиз тимсолида 
дунёнинг ҳар қайси нуқтасида ҳам Ўзбекистон-
дек қудратли ҳимоячимиз, суянчиғимиз борлиги-
ни ҳис қиламиз.

Байроғимиз бугунги кунда миллий авиа-
компания самолётлари, халқаро йўналишдаги 
поездларимиз орқали дунёнинг кўплаб мамла-
катларига “парвоз қилиб”, Ўзбекистондай кела-
жаги буюк давлат бор экани ва унинг қудрати 
бемисллигини жаҳонга намойиш этмоқда. Зо-
тан, “Ўзбекистон Республикасининг Давлат бай-
роғи тўғрисида”ги Қонуннинг 2-3-моддаларида 
таъкид ланганидек, давлатимиз байроғи — суве-
ренитетимиз рамзидир.

Халқаро майдонда расмий делегациялари-
мизнинг хорижий мамлакатларга сафарлари 
чоғида, халқаро ташкилотларда, конференция-
лар, жаҳон кўргазмалари ва айниқса, нуфузли 
спорт мусобақаларида байроғимиз мамлака-
тимиз тимсоли бўлиб, уни баланд кўтараётган 
спортчиларимизнинг қалбини жунбушга келти-
риб, ватанпарварлик туйғусига тўлдиради. На-
фақат спортчилар, уларни кузатиб турган мил-
лионлаб халқимиз вакиллари ҳам ўзга юртда 
байроғимиз кўтарилиб, мадҳиямиз жаранглага-
нидан чексиз ғурур, ифтихорга тўлиши аниқ.

Қуролли кучларимиз сафига чақирилган, ҳар-
бий таълим муассасаларини тамомлаган ёшлар 
Давлатимиз байроғи пойида Ватанни кўз қора-
чиғидек асраш, уни ўз шаъни ва номусидай му-
носиб ҳимоя қилишга қасамёд қилади.

Ватан ҳимоясидек муқаддас 
бурчни мардона ўташ учун 
байроғимизни ўпиб қасамёд 
қилаётган ҳарбийларимизнинг 
қалбидаги оловни, кўзларидаги 
жўмардликни кўриб, 
фахрланамиз. Бу фахрланиш 
аслида юртга бўлган чексиз 
меҳр ва садоқатнинг ёрқин 
кўринишидир. Шу маънода 
ҳам институтимизда ҳар 
йили байроғимиз қабул 
қилинган санани кўтаринки 
нишонлаймиз. 

Куни кеча Халқлар дўстлиги майдонида таш-
кил этилган тадбиримиз ҳам давлат байроғи-
мизни улуғлаш, унинг нақадар муқаддаслигини 
ёшларга янада чуқур сингдиришга хизмат қил-
ди, деб ўйлайман. Айниқса, Ёдгор Саъдиев, 
Замира Суюнова, Илҳом Фармонов, Муҳта-
рама Улуғова, Ботир Эргашев каби таниқли 
санъаткор ва шоирларнинг чиқишлари ҳар бир 
курсантда алоҳида таассурот қолдирди. Зеро, 
Ватанимиз рамзларига нисбатан чуқур ҳурмат 
туйғуларини сингдириш, уларни улуғлаш ва ар-
доқлаш барчамизнинг муқаддас бурчимиздир.

Токи байроқ бор экан, миллат бор, давлат 
бор, Ватан бор. Умид қиламизки, Ўзбекистон 
фарзандлари қаерда бўлмасин, қандай натижа-
ларга эришмасин, Ватан байроғини ардоқлаб 
эъзозлайди.

Миллат байроғи. У жондек азиз, 
нондек мўътабар.
Аждодларимиз ҳам юрт байроғини 
муқаддас билиб, уни кўз қорачиғидек 
асраганлар. Давлатчилигимиз 
тарихининг қайси даврини олиб 
қарамайлик, байроқ аждодларимиз 
учун озодлик, куч-қудрат, жасорат, 
ғалаба тимсоли бўлган. Буюк 
соҳибқирон Амир Темур ғолиблик 
байроғини юксак кўтарди. 

Акмалхон АКМАЛХОНОВ, 
Ўзбекистон халқаро ислом академияси 
таянч докторанти

Маҳмуд Замахшарий бу соҳада асосий 
манба ҳисобланувчи “Ал-муфассал фи санъа-
ти-л-иъроб” асарини ёзди. Бу асар сўз ҳақида-
ги таъриф билан бошланиб, сўздаги фонетик 
ҳодисаларни баён қилиш билан тугалланади. 

Ушбу аср охирларида Хоразм диёридан яна 
бир аллома етишиб чиқди. Сирожиддин Абу 
Яқуб Юсуф ибн Бакр ибн Муҳаммад ибн Али 
Саккокий Хоразмий бўлиб, Маҳмуд Замахша-
рий вафотидан 17 йил ўтиб, ҳижрий 555 йили 
Жумадул-аввал ойининг учинчи куни — се-
шанба кечқурун Хоразмнинг Саккок қишлоғида 
дунёга келди. 

Муҳаммад Абдулҳай ўз асарларида Юсуф 
Саккокий ҳақида батафсил тўхталиб, қуйидаги 
маълумотларни келтиради: “Ҳамма илмларда 
насибаси бўлган Юсуф Саккокийнинг устозла-
ри Садид ибн Муҳаммад, Маҳмуд ибн Убай-
дуллоҳ ҳисобланади. Бу олимнинг бир неча 
асарлари бўлиб, энг машҳури 12 та илмни 
қамраб олган “Мифтаҳул-улум”дир. Бу каби 
асар аввалгиларида ҳам, кейингиларида ҳам 
бўлмаган. Юсуф Саккокий ражаб ойининг илк 
кунлари ҳижрий 626 йилда вафот этган”.

Саккокий араб тилшунослигида асосий 
манбалардан бири бўлган “Мифтаҳул-улум” 
асарининг ёзилиши ҳақида: “Замонамнинг 
фозил аҳллари, фазлни камолотга етказган 
зотлар мендан мухтасар қилиб, уларга асар 
тасниф қилиб беришимни қатъийлик билан 
сўрадилар. Бу каби гапларни эшитгач, бундан 
улар тўла хурсандчилик билан баҳраманд бў-
лишлари учун асарни ҳар бир закий тушуна-
диган услубда таснифладим. Унда жуда яхши 
билиб олиш керак бўлган илмларни жам-
лаб, “Илмлар калити” деб номладим”. “Миф-
таҳул-улум” алломанинг биринчи асари ҳисоб-
ланиб, Аббосий халифалардан Носириддин 
халифалиги даврида (ҳижрий 595 йиллардан 
кейин) ёзилган.

Муаллиф асарнинг аҳамияти, унда қандай 
илмлар жамлаганини айтиб, қуйидагилар-
ни келтиради: “Бу китобимда тил соҳасигина 
эмас, балки керак деб билинадиган адаби-
ёт соҳаларини ҳам жамладим. Сафр илми 
ва бундаги асосий соҳалардан бири бўлган 
иштиқоқ ва унинг уч турини ёзиб, уларни ба-
тафсил баён қилдим”.

Асар қисм, боб, фасл ва турларга бўлина-
ди. Унда учта қисм, ҳар бир қисм учта боб ва 
боблар бир неча фасллардан, улар эса бир 
неча турлардан иборат. 

Асарнинг биринчи қисми морфология бў-
лимига бағишланган бўлиб, унда товушлар-
нинг махражлари (ҳосил бўлиш ўрни), ҳарф-
ларнинг сўзда асл, зиёда, бадал (алмашиш) 
бўлиб келиш ўринлари, исм ва феъл туркум-
ларининг туб ва ясама шакллари, феълдан 
ҳосил бўлувчи туркумлар ва уларнинг вазнла-
ри, талаффузда учрайдиган имола (“а” ёки “ā” 
товушларининг “и” га мойиллашуви), тафхим 
(йўғон талаффуз қилиш); ҳамза ҳарфининг 
имло қоидалари, сўзнинг охирини қисқарти-
риш, сон категорияси, нисбий сифат, изофа, 
феълларнинг бирикма олмошлар билан ке-
лиши, вақф (тўхташ) билан боғлиқ қоидалар 
баён қилинган.

Араб тилшунослигига оид бошқа кўплаб 
асарларда мавзуларнинг бундай изчиллиги, 
соддаликдан мураккабликка бўлган ёндашуви, 

Маънавий мерос

морфологик қоидалар билан фонетик қоида-
ларнинг боғлиқлик хусусиятлари билан бери-
лиши кам кузатилади. Муаллифнинг алоҳида, 
ўзгача ёндашувга эга эканлигини сарф илмига 
берган қуйидаги таърифидан ҳам билиб олиш 
мумкин:

“Сарф илмида сўз ҳосил қилувчининг бор 
эътибори бу ҳодисадаги меъёрларга, маълум 
бир муносабатларга қаратилганлигини ўқувчи 
билиши керак. У асосли меъёрлар, сўз ҳосил 
қилиш учун дастлаб, турдош маъноларнинг 
тўғри бўлиб чиқишини ҳисобга олиш, сўнг бу-
ларнинг ҳар бири рўпарама-рўпара бўлиши 
учун маълум бир ҳарфлар тоифаси муайян 
сўз учун турдошлиги кўзда тутилади. Турдош 
сўзларни турли шаклга солиш учун бирон-бир 
маънони назарда тутиб, ундаги ҳарфларни 
зиёда қилиш, кечиктириш ёки олдин келти-
риш билан турланувчи шакл кўзда тутилади. 
Мисолларни кўпайтириш, турли шаклга солиш 
керак бўлганидек, ясаш учун асос сўзнинг 
ҳарфлардан бири камайтирилади. Асл ўзак 
ўрнида бошқа ҳарф келаётганини билдириш 
учун ҳарфлар алмаштирилиши мумкин. Шун-
дай қилиб, бу ҳарфларни бир-бири билан би-
риктириш бошланғич шаклдан келиб чиқади. 
Сўнг сўзни ўзгартиришдан алоҳида-алоҳида 
сўз қасд қилинади”. 

Бу нуқтаи назардан ўқувчи узоқда бўлиши 
ёки буларни мумкин эмас, деб ҳисоблаши, 
ўзидаги маълумотларни англаш йўлини йўқ 
қилади. Лекин сир эмаски, тил шакли аниқ 
бўлган, ҳаммага маълум нарсаларни ўрганиш 
билангина эмас. Агар ўқувчи бор диққатини 
воқеликка қаратса, моҳир йиғувчи ишига яқин 
бўлган воқеликни топади. 

Биринчи бўлимнинг учинчи боби “Хато-
лардан сақланиш турлари” деб номланади. 
Бу каби боб бошқа асарларда учрамайди. 

Энг характерли жиҳати, бу бобдаги мавзулар 
ўрганувчи томонидан кўп хато содир бўлади-
ган, анчайин мураккаб ҳисобланади. Уларга 
имола (товуш мойиллашуви), тафхим (йўғон 
талаффуз қилиш), ҳамза ҳарфининг имлода-
ги хосликлари, сўз охирининг қисқартирилиши 
ва бошқа юқорида санаб ўтган мавзулар муал-
лифга хос бўлган услуб билан ёритилади. Бу 
қисмнинг ўн биринчи тури “Феъллардан ясал-
ган сўзлардан сўз ясаш” деб номланади. Мав-
зунинг бундай аталиши муаллифнинг иштиқоқ 
— сўз ясаш илмидаги ўзига хос бўлган ёнда-
шуви, услубини кўрсатади. 

Асарнинг иккинчи қисми “Синтаксис” бўлиб, 
бу ҳақда Саккокий: “Аллоҳ тавфиқи билан навҳ 
илмини ҳам тўла баён қилдим”, деб айтади. 
Иккинчи қисм навҳ илми таърифи билан бош-
ланган бўлиб, қуйидаги мавзуларни ўз ичига 
олади: қобил (майл ёки келишикларда ўзга-
рувчи сўз), муъробнинг турлари, фоил (феъл 
кесимли гап эгаси), ҳарф ва уларнинг турлари 
(ёрдамчи сўз туркумлари), омил ҳарф (синтак-
тик вазифа бажарувчи кўмакчи), истак майли 
олд кўмакчиси, ундалманинг қисқариши, шарт 
майли олд кўмакчилари, феълнинг дарак май-
ли, синтактик вазифа бажармайдиган ҳарф, 
сон, ҳол, эга, кесим ва бошқа мавзулар. 

Асарнинг учинчи қисми балоғат илмига 
оид бўлиб, ўзидан кейинги ушбу илмга оид 
бўлган асарлар манбаси ҳисобланади. Муал-
лиф ўқувчи сарф ва наҳв илмларини билма-
са, балоғат ила сўзлай олмаслигини айтади. 
Асарнинг бу икки қисми айнан балоғат илмида 
қанчалик аҳамиятли эканлигини, улар бўлма-
са, илм бадиъ, илм маъоний бўлмаслигини 
таъкидлайди. 

“Мифтаҳул-улум” асари ёзилганидан ке-
йин бир қанча шарҳлар, ҳошиялар, таълиқот 
(изоҳ)лар ёзилган. Бу ҳақда Ҳожа Халифа 
шарҳ ёзган олимларни санаб ўтади:

Асарнинг 3-қисмига шарҳ ёзган олимлар 
кўп бўлиб, шулардан учтаси келтирилади: Қут-
буддин Маҳмуд ибн Масъуд Шерозий, аллома 
Саъдуддин Тафтазоний ҳамда Саййид Шариф 
Али ибн Муҳаммад Журжоний.

Ҳозирги кунимизгача ўз аҳамиятини йўқот-
маган ушбу асар бир неча марта Туркия, Миср 
ва бошқа давлатларда қайта-қайта нашр 
қилинган. “Мифтаҳул-улум”нинг замонавий 
нашрлари жуда кўп. 1825 йилда Калкуттада, 
1899 йил Истамбулда, шу йилнинг ўзида ҳамда 
1900 ва 1929 йилларда Қоҳирада (1929-йилда-
гиси Муҳаммад Комил Асютий таҳқиқи остида) 
нашр қилинган. 1980 йилда Боғдодда Акром 
Усмон Юсуф муҳаррирлигида батафсил шарҳ 
қилиб, нашр этилди. Шунингдек, 2000 йилда 
Байрутда чоп этилган мисрлик машҳур олим, 
доктор Абдулҳамид Ҳиндовий таҳқиқи остида 
чиққан нашр маълумотларнинг ишончлилиги, 
мурожаат манбаларининг кўплиги билан қол-
ган нашрлардан афзал ҳисобланади. 

 Бу асарнинг бизда битта қўлёзма, тош-
босма нусхалари Шарқшунослик институти 
(ҳозирги университет) Қўлёзмалар фондида 
сақланмоқда.

Асарнинг ўзига хос ёндашув билан ёзилга-
ни, мавзуларнинг изчиллиги, бошқа манбалар-
да учрамайдиган маълумотларнинг кўплиги 
“Муфассал” асаридан кейинги муфассил асар 
эканлигини билдиради. 

Жаҳон илм-фани хазинаси Мовароуннаҳр 
диёридан камол топган олимлар тадқиқотлари 
билан бойигани шубҳасиз. Бу маънавий мерос 
хазинаси бугун ҳам аҳамиятини йўқотмай, 
янги тадқиқотларга асос бўлмоқда. 
Ўрта асрларда илм-фан тили сифатида 
эътироф қилинган араб тилини ўрганиш — 
барча диний илмлар пойдевори ҳисобланди. 
Қайд этиш керак, араб тили грамматикаси, 
балоғати ҳақида ёзилган муҳим асарларнинг 
аксари бир-биридан ёзилиш услуби, 
мавзуларнинг берилиш тартиби билан 
фарқланади. 
ХII аср араб тилшунослигини Маҳмуд ибн 
Умар ибн Муҳаммад ибн Аҳмад Хоразмий 
Замахшарий ижодисиз тасаввур этиб 
бўлмайди. Имом Самъоний: “Маҳмуд 
Замахшарий адабиёт, наҳв илмида ўрнак 
бўлиб, замонасининг энг етук зиёлиларидан 
илм олди. Тафсир, ҳадислар шарҳи, 
тилшунослик ҳақида асарлар ёзди”,  деб қайд 
этган эди. 

“МИФТАҲУЛ−УЛУМ” — 
ТИЛШУНОСЛИККА 
ОИД БЕТАКРОР АСАР

Ушбу аср охирларида 
Хоразм диёридан яна 
бир аллома етишиб 
чиқди. Сирожиддин Абу 
Яқуб Юсуф ибн Бакр 
ибн Муҳаммад ибн Али 
Саккокий Хоразмий бўлиб, 
Маҳмуд Замахшарий 
вафотидан 17 йил 
ўтиб, ҳижрий 555 йили 
Жумадул-аввал ойининг 
учинчи куни — сешанба 
кечқурун Хоразмнинг 
Саккок қишлоғида дунёга 
келди. 

Давлатчилигимиз тарихининг қайси даврини олиб қарамайлик, байроқ 
аждодларимиз учун озодлик, куч-қудрат, жасорат, ғалаба тимсоли бўлган.


